
2026-YIL – MAHALLANI RIVOJLANTIRISH VA JAMIYATNI YUKSALTIRISH YILI
1991-yil 1-yanvardan chiqa boshlagan

O‘zbekiston –  
kelajagi  
buyuk  
davlat

Qadrli vatandoshlar!
Avvalo, siz, azizlarni, butun xalqimizni 

yurtimizga mehr-oqibat, xayru saxovat 
va shukronalik timsoli boʻlgan muqaddas 
Ramazon oyining kirib kelishi bilan chin 
qalbimdan samimiy muborakbod etaman.

Albat ta ,  ushbu qut lug ʻ  ayyomda 
barchamizni Ramazoni sharifga mana 
shunday sogʻ-omon, birlik va hamjihatlikda 
yetkazgani uchun Parvardigori olamga 
cheksiz shukronalar aytamiz.

El-yurtimizning ijtimoiy-maʼnaviy hayotida 
alohida oʻrin tutadigan, insonni ezgu va 
savob ishlarga daʼvat etadigan ushbu oyni 
munosib tarzda oʻtkazish maqsadida bu 
yil ham mamlakatimizda katta tayyorgarlik 
ishlari amalga oshirilmoqda. Jumladan, 
mahalla va uy-joylar, masjid va madrasalarni 
obod qilish, keksa, nogiron va yordamga 
muhtoj shaxslarning holidan xabar olish, 
qoʻshnilar, yaqin qarindoshlarga mehr va 
eʼtibor koʻrsatish, ibodat va iftor marosimlarini 
tartibli oʻtkazishga xonadon va mahalla 
ahllari, jamoatchilik vakillari tarafidan alohida 
ahamiyat berilmoqda.

Bularning barchasi bebaho boyligimiz 
boʻlgan tinchlik-osoyishtalik, millatlararo 
totuvlik va diniy bagʻrikenglik muhitini, 

insonparvarlik tamoyillarini mustahkamlash, 
yurtimiz taraqqiyoti, xalqimiz farovonligini 
oshirishga xizmat qilishi tabiiy, albatta.

Ramazon oyining ulugʻ fazilatlari, axloqiy-
maʼnaviy ahamiyati aynan ana shunday 
oliyjanob ishlarda yaqqol namoyon boʻladi, 
desak, haqiqatni aytgan boʻlamiz.

Bu haqda soʻz yuritganda, keyingi 
yillarda inson qadrini, har bir fuqaroning 
huquq va qonuniy manfaatlarini taʼminlash, 
ijtimoiy adolat Oʻzbekistonda davlat siyosati 
darajasiga koʻtarilgani, shu asosda amalga 
oshirayotgan keng koʻlamli islohotlarimiz 
xalqimiz hayotini tubdan oʻzgartirayotganini 
taʼkidlash oʻrinlidir.

Joriy yilni mamlakatimizda “Mahallani 
rivojlantirish va jamiyatni yuksaltirish 
yili” deb eʼlon qilganimiz va bu borada 
tegishli amaliy ishlarni boshlab yuborganimiz 
zamirida ham ana shunday buyuk intilishlar 
mujassamdir.

Jamiyatni yuksaltirish asosi mahalladir. 
Chunki mahallada oʻsish va oʻzgarish boʻlsa, 
butun jamiyat rivojlanadi. Mahallalarimizning 
yutugʻi va farovonligi pirovard natijada butun 
jamiyatning yutugʻi va farovonligi sifatida 
namoyon boʻladi.

Aziz doʻstlar!

Qutlugʻ zaminimiz uzra Alloh taoloning 
marhamati yogʻilib turgan mana shunday 
saodatli kunlarda ajdodlar xotirasini, ularning 
ezgu ishlari, xayrli amallarini eslash va davom 
ettirish barchamiz uchun ham qarz, ham farzdir.

Soʻnggi yillarda mamlakatimizda islom 
dini va madaniyati ravnaqiga beqiyos hissa 
qoʻshgan buyuk allomalarimizning muqaddas 
qadamjolarini obod qilish, ilmiy merosini 
tiklash va oʻrganish, xalqimiz, ayniqsa, 
yoshlarimiz oʻrtasida targʻib etish boʻyicha 
koʻpgina ishlarni amalga oshirayotganimiz 
sizlarga yaxshi maʼlum, albatta.

Ulugʻ ajdodlarimizning shonli anʼanalariga 
sadoqat bilan yashab kelayotgan xalqimizning 
azmu shijoati bi lan noyob meʼmoriy 
loyihalar asosida Toshkent shahrida – Islom 
sivilizatsiyasi markazi, Samarqandda esa 
buyuk muhaddis bobomiz Imom Buxoriy 
majmuasini bunyod etish ishlari yakuniga 
yetkazilganini faxr bilan aytib oʻtmoqchiman.

Ramazoni sharif kunlarida muhtaram 
ulamolarimiz, ilm-fan va ijod ahli, keng 
jamoatchilik vakillari ishtirokida ana shu 
tabarruk maskanlarda buyuk aziz-avliyo va 
allomalarimiz xotirasiga ehson dasturxonlari 
yozib, bu muqaddas ziyoratgohlar eshiklarini 
xalqimiz uchun keng ochishni reja qilganmiz 

va bu ishlarni albatta amalga oshiramiz.
Afsuski, hozirgi vaqtda jahonning turli 

mintaqalarida urush va janjallar davom etmoqda. 
Pok niyatlar qabul boʻladigan ushbu muborak 
ayyomda nizo va adovatlar barham topib, 
tinchlik, oʻzaro ishonch va hamkorlik aloqalari 
qaror topishini chin dildan istab qolamiz.

Fursatdan foydalanib, uzoq va yaqin 
mamlakatlardagi vatandoshlarimizga, butun 
musulmon ummatiga ham samimiy tabrik va 
tilaklarimizni yoʻllaymiz.

Muhtaram yurtdoshlar!
Sizlarni ezgulik, mehr-muruvvat va baraka 

oyi – mohi Ramazonning boshlanishi bilan 
yana bir bor tabriklayman.

Ushbu shukuhli kunlarda barchangizga 
sihat-salomatl ik, oi laviy baxt-saodat, 
xonadonlaringizga tinchlik va farovonlik 
tilayman.

Roʻza kunlarida qilinadigan barcha 
ibodatlar, ezgu niyat va amallar ijobat boʻlsin!

Xalqimizni, Vatanimizni Yaratganning oʻzi 
panohida asrasin!

Ramazon oyi barchamizga muborak 
boʻlsin!

Shavkat MIRZIYOYEV,
Oʻzbekiston Respublikasi  

Prezidenti

O‘ZBEKISTON XALQIGA RAMAZON TABRIGI O‘zbekiston – AQSh:

STRATEGIK ISHONCH VA 
GLOBAL DIPLOMATIYANING 

YANGI DAVRI
Vashington shahridagi Tinchlik kengashining 

ilk yigʻilishi nafaqat Yaqin Sharqdagi ziddiyatlarni 
hal qilish, balki xalqaro munosabatlarning yangi 
formatini shakllantirish yoʻlidagi tarixiy voqea 
sifatida baholanmoqda. Ushbu platformada 
Prezidentimiz Shavkat Mirziyoyevning ishtirok 
etishi Oʻzbekistonning dunyo siyosatidagi oʻrni 
sifat jihatdan yangi bosqichga koʻtarilganidan, 
siyosiy vazni ortganidan dalolat beradi.

Biz va jahon

Davlatimiz rahbari shu yil 22-yanvar kuni Shveysariyaning 
Davos shahrida Tinchlik kengashi Nizomini imzolashi orqali 
mamlakatimiz ushbu tuzilmaga taʼsischi sifatida aʼzo boʻlib 
kirdi. Tinchlik kengashining tashkil qilinishi Oʻzbekiston tashqi 
siyosatining tinchlikni taʼminlash borasidagi tashabbuslari 
va koʻp qirrali hamkorlikni qoʻllab-quvvatlashga 
qaratilgan ustuvor vazifalariga mosdir.  3

O‘ZBEKISTON – AQSH STRATEGIK SHERIKLIK MUNOSABATLARI  
BARQAROR SUR’ATDA RIVOJLANMOQDA

O‘zbekiston Respublikasi Prezidenti Shavkat Mirziyoyev Amerika Qo‘shma Shtatlari Prezidenti Donald Trampning taklifiga binoan   
Tinchlik kengashining dastlabki yig‘ilishida ishtirok etish uchun amaliy tashrif bilan Vashington shahrida bo‘lib turibdi.

Prezident Shavkat Mirziyoyevning 
Vashingtonga amaliy tashrifi AQSh 
savdo vaziri Xovard Latnik bilan 
uchrashuvdan boshlandi.

O ʻ z b e k i s t o n  –  A Q S h 
s t ra teg i k  she r i k l i g i n i  yanada 
mustahkamlashning amaliy jihatlari, 
shuningdek, ustuvor yoʻnalishlarda 
kooperatsiya loyihalarini ilgari surish 
masalalari muhokama qilindi.

Qoʻshma Shtatlar Oʻzbekistonning 
asosiy sheriklaridan biri ekanligi 
mamnuniyat bilan qayd etildi. Oʻzaro 
savdo hajmi 1 milliard dollardan oshdi, 
mamlakatimiz bozorida AQShning 
340 ga yaqin kompaniyalari faoliyat 
yuritmoqda.

Energetika, oʻta muhim minerallar, 
transport, qishloq xoʻjaligi, axborot 
texnologiyalari va boshqa sohalarda 
yirik loyihalar muvaffaqiyatli amalga 
oshirilmoqda.

Qiymati 35 milliard dollar boʻlgan 
uch yillik Iqtisodiy hamkorlik dasturi 
amal qilmoqda. 

Ustuvor loyihalarni tizimli qoʻllab-
quvvatlash uchun yaqinda tashkil 
etilgan Ishbilarmonlik kengashining 
imkoniyatlaridan foydalanish va 
Investitsiya platformasini ishga 
tushirish zarurligi taʼkidlandi.

Savdo munosabatlarini rivojlantirish 
hamda Oʻzbekiston hududlari bilan 
to ʻg ʻ r idan-toʻg ʻ r i  ishbi larmonl ik 

aloqalarini kengaytirish muhimligi 
qayd etildi.

Vashington shahriga tashrifning 
ishbilarmonlik tadbirlari davomida 
Oʻzbekiston Respublikasi Prezidenti 
Shavkat Mirziyoyev AQSh Eksport-
import banki prezidenti va raisi Jon 
Yovanovich hamda Xalqaro moliyaviy 
taraqqiyot korporatsiyasi (DFC) bosh 
ijrochi direktori Ben Blekni qabul qildi.

Oʻtgan yili Prezident Donald Tramp 
bilan boʻl ib oʻtgan muzokaralar 
AQSh ishbilarmon doiralari bilan 
savdo-investitsiyaviy hamkorlikni 
kengaytirishga kuchli turtki bergani 
taʼkidlandi.

Ishbilarmonlik kengashi faoliyatini 
qoʻ l lab-quvvat lash va us tuvor 
loyihalarni tizimli ilgari surish uchun 
Investitsiya platformasini ishga 
tushirishga alohida eʼtibor qaratildi.

Eks imbank  b i l an  hamkor l i k 
yoʻnalishlari belgilab olindi. Yirik 
sanoat va infratuzilmaviy loyihalarni 
mol iyalasht i r ishni  kengayt i r ish 
hamda yuqori texnologiyali uskunalar 
yetkazib berishni qoʻllab-quvvatlash 
shular jumlasidan.

DFC rahbariyati bilan suhbatda 
i n v e s t i t s i y a v i y  h a m k o r l i k 
mexanizmlarini mustahkamlash 
muhimligi taʼkidlandi. Korporatsiyaning 
yirik milliy va mintaqaviy loyihalarda 
ishtirok etish, moliya bozori va 

energetika tarmogʻini rivojlantirish 
boʻyicha rejalari qoʻllab-quvvatlandi.

Oʻzbekiston Prezidenti AQSh 
tomonini Toshkent xalqaro investitsiya 
forumida ishtirok etishga taklif qildi.

Uchrashuv yakunida davlatimiz 
rahbari huzurida tashrif davomida 
imzolangan Oʻzbekiston va AQSh 
oʻrtasida investitsiya platformasini 
tashki l  et ish toʻgʻr is idagi bi t im 
almashildi.

Oʻzbekiston Respublikasi Prezidenti 
Shavkat Mirziyoyevning Vashingtonga 
a m a l i y  t a s h r i f i  d o i r a s i d a g i 
ishbilarmonlik uchrashuvlarining 
navbatdagisi AQSh savdo vakili 
Jeymison Grir bilan boʻldi.

Qoʻshma loyihalar doirasida ikki 
tomonlama hujjatlarni imzolash 
marosimining amal iy  nat i ja lar i 
muhokama qilindi.

Oʻzbekiston – AQSh strategik 
sheriklik munosabatlari, eng avvalo, 
savdo-iqtisodiyot va investitsiya 
sohalarida barqaror surʼatda rivojlanib 
borayotgani taʼkidlandi.

Oʻzaro  savdon i  ko ʻpayt i r i sh 
boʻyicha chora-tadbirlarni amalga 
o s h i r i s h d a g i  m u v a f f a q i y a t l a r 
mamnuniyat bilan qayd etildi. Oʻtgan 
yili tovar ayirboshlash hajmi 1 milliard 
dollardan oshdi.

M a m l a k a t i m i z n i n g  J S T g a 
aʼzo boʻlish jarayonini yakuniga 

yetkazishga oid masalalarda amaliy 
hamkorlikni kuchaytirish va AQSh 
tomonidan ushbu jarayonlarni yanada 
qoʻllab-quvvatlashga alohida eʼtibor 
qaratildi.

Mahsulotlarni barqaror yetkazib 
berish, texnik tartibga solish va 
raqamli savdoga oid mintaqaviy 
yondashuvlarn i  ish lab ch iq ish 
m a q s a d i d a  M a r k a z i y  O s i y o 
mamlakatlari va AQSh oʻrtasidagi 
Savdo va investitsiyalar boʻyicha hadli 
bitim (TIFA) doirasida hamkorlikni 
faollashtirish taklifi bildirildi.

Uchrashuv yakunida Oʻzbekiston 
Prez ident i  AQSh savdo vak i l i 
Jeymison Grirni joriy yilning iyun oyida 
boʻlib oʻtadigan Toshkent xalqaro 
investitsiya forumida ishtirok etishga 
taklif qildi.

O ʻ z b e k i s t o n  R e s p u b l i k a s i 
Prezident i  Shavkat Mirz iyoyev 
Vashington shahriga tashrifning 
ishbilarmonlik dasturi doirasida ikki 
tomonlama hujjatlarni imzolashga 
bagʻishlangan marosim va qoʻshma 
loyihalar taqdimotida ishtirok etdi.

Tadbirda AQSh hukumati va moliya 
institutlari vakillari – savdo vakili 
Jeymison Grir, Prezidentning maxsus 
vakili Paolo Zampolli, Eksimbank 
prezidenti va raisi Jon Yovanovich, 
AQSh – Oʻzbekiston savdo palatasi 
raisi Kerolin Lemm, shuningdek, 

“Traxys”, “Valmont Industries”, “Gulf 
Oil”, “Avigen Broiler Breeding Group”, 
“John Deere”, “BlackRock Financial 
Markets Advisory”, “Oppenheimer” 
va boshqa yetakchi kompaniyalar 
rahbarlari ishtirok etdi.

Videoaloqa orqali uchrashuvda 
Oʻzbekiston hududlari rahbarlari ham 
qatnashdi.

Davlatimiz rahbari oʻz nutqida 
yangi, amaliy formatda oʻtayotgan 
ushbu uchrashuv bundan avvalgi 
davra suhbatining mantiqiy davomi 
hamda iqtisodiy sheriklik strategik 
ishonch va oʻzaro manfaatdorlik ruhida 
yuksak darajaga koʻtarilayotganining 
ifodasi ekanini taʼkidladi.

– Bugungi kunda sheriklar ishonchli, 
qoidalar aniq-ravshan, hamkorlik esa 
uzoq muddatli boʻlishi yetakchi oʻringa 
chiqmoqda. Biz Amerika Qoʻshma 
Shtatlari bilan hamkorligimizni aynan 
shu mantiq asosida qurmoqdamiz, – 
dedi Prezidentimiz.

Mamlakatimiz ijtimoiy-iqtisodiy 
taraqqiyotining muhim yoʻnalishlariga 
toʻxtalib oʻtildi.

Davlatimiz rahbari iqtisodiyot 
Oʻzbekiston va AQSh oʻrtasidagi 
strategik sheriklikning asosiy tayanch 
nuqtalaridan biri ekanini taʼkidladi.

Q o ʻ s h m a  S h t a t l a r  b i l a n 
hamkorlikning ustuvor yoʻnalishlari 
qatorida oʻta muhim xomashyo, neft-

kimyo, energetika, qishloq xoʻjaligi, 
parrandachilik va boshqa tarmoqlar 
koʻrsat ib oʻ t i ld i .  AQSh Xalqaro 
moliyaviy taraqqiyot korporatsiyasi va 
Eksimbankining bitimlarga hamrohlik 
qilishda doimiy hamkorlar sifatidagi 
roli ortib borayotgani alohida qayd 
etildi.

Q o ʻ s h m a  I s h b i l a r m o n l i k 
va  i nves t i t s i ya  kengash in ing 
salohiyat idan faol  foydalanish 
muhimligi taʼkidlandi.

H u d u d l a r a r o  a l o q a l a r n i 
mustahkamlash doirasida Oʻzbekiston 
hududlari rahbarlarining AQShning 
hamkor shtatlariga tashriflarini tashkil 
etish topshirildi.

Davlatimiz rahbari huzurida yoqilgʻi 
quyish shoxobchalari tarmogʻini 
qur ish ,  yomgʻ i r la t ib  sug ʻo r ish 
texnologiyalarini joriy etish, muhim 
minerallarni qazib olish va yetkazib 
berish, parrandachilik klasterini tashkil 
etish, agrosanoat, moliya bozorini 
rivojlantirish hamda investitsiya 
muhitini yaxshilash boʻyicha ikki 
tomonlama hujjatlar imzolandi.

O ʻ z b e k i s t o n  R e s p u b l i k a s i 
Prezidenti Shavkat Mirziyoyevning 
Amerika Qoʻshma Shtatlariga amaliy 
tashrifi davom etmoqda.

OʻzA.
O‘zbekiston Respublikasi Prezidenti 

Matbuot xizmati suratlari.

Xalq so‘zi2 PARLAMENT HAYOTI

2026-yilda Barqaror rivojlanish uchun sifat infratuzilmasi indeksida Oʻzbekiston Respublikasi oʻrnini kamida 
20 pogʻonaga koʻtarish rejalashtirilgan.

NOGIRONLIGI BO‘LGAN 
SHAXSLAR UCHUN 
TO‘SIQSIZ MUHIT 

BOLALAR OMBUDSMANI 
MA’RUZASI KO‘RIB CHIQILDI

Maʼlumki, “Mahallani rivojlantirish 
va jamiyatni yuksaltir ish yil i”da 
“Oʻzbekiston – 2030” strategiyasini 
amalga oshirishga oid Davlat dasturi 
boʻyicha amaliy tadbirlar rejasida 
har yili 700 ming ayolni bachadon 
boʻyni saratoni va 1,7 mln. ayolni 
koʻkrak bezi saratonini erta aniqlash 
maqsadida skriningdan oʻtkazish 
vazifasi qoʻyilgan.

Shu bilan birga, skrining orqali 
bachadon boʻyni va koʻkrak bezi 
saraton i  an iq langan bemor lar 
uchun “tezkor yoʻlak” (fast-track) 
davolash mexanizmini joriy etish, 

U c h r a s h u v d a  S e n a t n i n g 
vakolatlari, qonun ijodkorligi jarayoni, 
qonunlarni koʻrib chiqish va qabul 
qilish tartibi, parlament nazorati 
mexanizmlari toʻgʻrisida batafsil 
maʼlumot berildi. Qoʻmitalarning 
hududlardagi oʻrganish va tahlil 
ishlariga ham eʼtibor qaratildi.

Shun ingdek ,  t a l aba la rga 
mamlakatimizda yoshlarni qoʻllab-
quvvatlash boʻyicha grantlar, 
tanlovlar va ilmiy-amaliy loyihalar 
joriy etilgani va unda yigit-qizlarning 
isht i roki ,  Yoshlar par lamenti 

Deputa t la r  das t lab  Q ib ray 
tumanida boʻlib, chorvachilikka 
ixtisoslashtirilgan subyektlar faoliyati 
bilan tanishdi. 

Keyingi yillarda mazkur sohani 
yanada rivojlantirish, chorva ozuqa 
bazasini mustahkamlash, aholining 
yirik chorvachilik xoʻjaliklari va 
chorvachilik mahsulotlarini qayta 
ishlovchilar bilan hamkorlikdagi 
faoliyatini kengaytirish borasida tizimli 
ishlar olib borilmoqda.  Xususan, 
Oʻzbek i s t on  Respub l i kas i da 
chorvachi l ik  sohasi  va uning 
tarmoqlarini rivojlantirish boʻyicha 
2022  –2026-yillarga moʻljallangan 
dastur doirasida aholini chorvachilik 
mahsulotlari bilan barqaror taʼminlash 
hamda tarmoqlarda ishlab chiqarish 
imkoniyat lar ini  kengayt ir ishga 
doir davlat siyosati izchil roʻyobga 
chiqarilmoqda.

Muloqotlar chogʻida naslchilik, 
p a r r a n d a c h i l i k  k o m p l e k s l a r i 
tomonidan oziq-ovqat xavfsizligini 
taʼminlash, istiqboldagi vazifalar, 
qonunchilikni takomillashtirishga 
qaratilgan takliflar muhokama qilindi.

D e p u t a t l a r  C h o r v a c h i l i k 
va parrandachilik ilmiy-tadqiqot 

ERISHILGAN KELISHUVLAR IJROSI – 
DOIMIY E’TIBOR MARKAZIDA

Uni Oliy Majlis Senati Raisi, 
parlament komissiyasining hamraisi 
Tanzila Norboyeva olib bordi.

Majlisda Barqaror rivojlanish 
maqsadlar in ing “Hech k imni 
eʼtibordan chetda qoldirmaslik” 
tamoyiliga muvofiq nogironligi 
boʻlgan shaxslarning jamiyatga 
moslashuvini taʼminlash borasida 
amalga oshir i layotgan ishlar 
muhokama qilindi.

Taʼk id langan idek ,  so ʻngg i 
yillarda ushbu yoʻnalishda juda 
katta oʻzgarishlar va tub islohotlar 
olib borildi. Mustahkam huquqiy 
va institutsional asoslar yaratildi. 
Nogironl ig i  boʻ lgan shaxslar 
huquqlarini taʼminlash hamda 
himoya qilish masalalari bugungi 
kunda 50 dan ortiq normativ-huquqiy 
hujjatlar bilan tartibga solinmoqda. 

Tibb iy - i j t imo iy  eksper t i za 
komiss iya lar i  hamda v i loyat 
markazlarida joylashgan 33 ta 
ixtisoslashtirilgan va pediatriya 
komissiyasi tugatilib, nogironlikni 
belgilashning tamomila yangi 
mexanizmi joriy etildi, korrupsiyaviy 
omillarga barham berildi. 

Muhtojlarni protez va reabilitatsiya 
vositalari bilan elektron tijorat orqali 
vaucher asosida taʼminlash tartibiga 
oʻtildi. Protez va reabilitatsiya 
vositalari roʻyxati 18 tadan 38 
tagacha kengaytir i ldi .  Ushbu 
yoʻnalishda ishlab chiqaruvchi va 
yetkazib beruvchi tadbirkorlar soni 
5  baravarga (27 tadan 134 taga) 
koʻpaygan. Shu tariqa bunday 
vositalarni yetkazib berish muddati 
4 karra qisqardi.

Nogironligi boʻlgan shaxslarning 
bandligini taʼminlash borasida 
ham tub  i s l oho t l a r  ama lga 
oshi r ib  ke l inmoqda.  Bunday 
toifadagi fuqarolarni ishga olgan 
tadbirkorlarga soliq va ijtimoiy 
toʻlovlar boʻyicha qator imtiyozlar 
joriy etilib, I yoki II guruh nogironligi 
boʻlgan shaxslarni ishga qabul 

qilgan tadbirkorlik subyektlariga 
50 mln. soʻmgacha subsidiya 
ajratilmoqda. 

Shuningdek, majlisda nogironligi 
boʻlgan shaxslarni har tomonlama 
qoʻllab-quvvatlash, ularning huquq 
va imkoniyatlarini kengaytirish 
hamda jamiyatga moslashuvini 
taʼminlash borasida Sirdaryo 
vi loyat ida amalga oshir i lgan 
ishlar holatini oʻrganish yakunlari 
muhokama qilindi. 

Nogironligi boʻlgan shaxslarning 
qulay va toʻsiqlarsiz harakatlanishi 
uchun har bir tuman va shaharda 
bitta “ijtimoiy koʻcha” tashkil etilgan. 
Viloyatda 62 ta maktabning 81 ta 
sinfida inklyuziv taʼlim bilan qamrab 
olingan bolalar soni 117 nafarga 
yetgan. Soʻnggi uch yilda nogironligi 
boʻlgan yoshlarning oliy taʼlim bilan 
qamrov darajasi 89 foizga ortgan.

Olib bori lgan amaliy ishlar 
nati jasida 2025-yi l  davomida 
viloyatda mehnatga layoqatli 19 
110 nafar nogironligi bor shaxsdan 
5 601 nafarining (29 foizi) bandligi 
taʼminlangan. Shuningdek, 1 462 
nafar nogironligi boʻlgan shaxs 
yakka tartibdagi tadbirkorlik bilan 
shugʻullanmoqda.  

Parlament komissiyasining 
maj l is ida t iz iml i  muammolar 
mavjudligi ham qayd etildi. Jumladan, 
nogironligi boʻlgan shaxslarni himoya 
qilish borasida huquqni qoʻllash 
amaliyotini takomillashtirish, ular 
uchun toʻsiqsiz muhit yaratish hamda 
oliy taʼlim tizimida inklyuziv taʼlimni 
tatbiq etish ishlarini jadallashtirish 
zarurligi taʼkidlandi.

Y a k u n d a  P a r l a m e n t 
komissiyasining tegishli qarori, 
respublika hamda Sirdaryo viloyatida 
amalga oshiriladigan chora-tadbirlar 
rejasi (“Yoʻl xaritasi”) qabul qilindi 
hamda mutasaddi vazir l ik va 
idoralar zimmasiga ularning ijrosini 
taʼminlash yuzasidan zarur vazifalar 
yuklatildi. 

Uchrashuv 

Oliy Majlis Senatining Xalqaro munosabatlar, tashqi iqtisodiy 
aloqalar, xorijiy investitsiyalar va turizm masalalari qoʻmitasi raisi 
Alisher Aʼzamxoʻjayev qator uchrashuvlar  oʻtkazdi.

I o r d a n i y a  H o s h i m i y l a r 
Podshohligining Oʻzbekistondagi 
Favqulodda va muxtor elchisi 
Demiya Haddod bilan uchrashuvda 
ikki davlat parlamentlari oʻrtasida 
muloqotni kengaytirish, qonun 
ijodkorligi, parlament nazorati va 
boshqa sohalarda tajriba almashish 
masalalari muhokama qilindi.

Jumladan, yaqinda Iordaniya 
Hoshimiylar Podshohligi Senati 
(Majlis al-Aʼyan) Raisi Faysal Aqif 
Misqal al-Fayoz boshchiligidagi 
delegatsiyaning Oʻzbekistonga 
tashr i f i  do i ras ida er ish i lgan 
kelishuvlarni oʻz vaqtida amalga 
oshirishga alohida urgʻu berildi.

Taʼkidlanganidek,  ikki tomonlama 
hamkorlik izchil rivojlanmoqda, 
s iyos iy,  iq t isod iy,  madaniy-
gumanitar va parlamentlararo 
aloqalar tobora mustahkamlanib 
bormoqda.

Shuningdek, tomonlar ikki 
mamlakatning savdo-iqtisodiy, 
investitsiyaviy, ilmiy-texnikaviy va 
madaniy-gumanitar sohalardagi 
hamkorligi yuzasidan ham fikrlashdi.

Q o ʻ m i t a  r a i s i  A l i s h e r 
Aʼzamxoʻ jayev Turkiy dunyo 
muhandis lar i  va   meʼmor lar i 
uyushmasi raisi Ilyas Demirchi bilan  
ham  uchrashuv oʻtkazdi.

Unda shaharsozlik, arxitektura, 
muhandislik va qishloq xoʻjaligi 
sohalarida qoʻshma loyihalarni 
amalga oshirish, hamkorl ikni 
rivojlantirish hamda zamonaviy 
texno log iya la rn i  jo r i y  e t i sh 
masalalari muhokama markazida 
boʻldi.

Xususan, joriy yilning yanvar 
oyida Oʻzbekiston Respublikasi 
Prezidenti Shavkat Mirziyoyevning 
Turkiya Respublikasiga amalga 
oshirgan rasmiy tashrifi doirasida 
e r i s h i l g a n  k e l i s h u v l a r  v a 
loyihalarning ijrosini taʼminlash 
doimiy eʼtibor markazida ekanligi 
aytildi.

Suhbat asnosida muhandis 
va meʼmorlar oʻrtasida tajriba 
almashish, qoʻshma oʻquv dasturlari 
hamda malaka oshirish kurslarini 
tashki l  et ish  yuzasidan f ikr 
almashildi.

ILMIY, INNOVATSION 
LOYIHALARNING TAMAL TOSHI

Senat va yoshlar

Oliy Majlis Senatining Agrar, suv xoʻjaligi masalalari va ekologiya 
qoʻmitasi tashabbusi bilan “Toshkent irrigatsiya va qishloq xoʻjaligini 
mexanizatsiyalash muhandislari instituti” milliy tadqiqot universiteti 
talabalari bilan navbatdagi ochiq muloqot tashkil etildi.

imkoniyatlari haqida soʻzlab berildi. 
Yoshlarning qonunchilik tashabbusi 
bilan chiqish, jamoatchilik nazorati 
tadbirlarida ishtirok etish hamda 
takliflar bildirish huquqiga ega ekani  
taʼkidlandi.

Muloqot davomida talabalar 
oʻzlarini qiziqtirgan savollarga 
at ro f l icha javob o ld i  hamda 
parlament va yoshlar oʻrtasidagi 
hamkorlikni yanada rivojlantirish 
yuzas idan  qa to r  tak l i f l a r in i 
bildirdi.

“Xalq soʻzi”.

Taʼkidlanganidek, soʻnggi yillarda Prezidentimiz rahbarligida 
bolalar huquqlari, erkinliklari va qonuniy manfaatlarini taʼminlash 
borasida tarixiy islohotlar amalga oshirilmoqda. Xususan, davlatimiz 
rahbarining 2021-yil 9-avgustdagi tegishli farmoni bilan tashkil etilgan 
Oliy Majlisning Bola huquqlari boʻyicha vakili (Bolalar ombudsmani) 
instituti bolalar huquqlari, erkinliklari va qonuniy manfaatlarini 
ishonchli himoya qilishni taʼminlashda muhim omil boʻlmoqda.

“Oʻzbekiston Respublikasi Oliy Majlisining Bola huquqlari 
boʻyicha vakili (Bolalar ombudsmani) toʻgʻrisida”gi Qonun bilan 
Bolalar ombudsmani faoliyatining huquqiy-institutsional asoslari 
takomillashtirildi. “Bolalarni zoʻravonlikning barcha shakllaridan 
himoya qilish toʻgʻrisida”gi Qonun esa bu boradagi islohotlarning 
uzviy davomi boʻldi. Mazkur hujjat bilan yosh avlodni zoʻravonlikdan 
himoya qilish faoliyatini bevosita amalga oshiruvchi davlat organlari 
va tashkilotlar, ularning vakolatlari aniq belgilab berildi.

Bolalar ombudsmani maʼruzasiga koʻra, 2025-yilda Bola huquqlari 
boʻyicha vakil nomiga Oʻzbekiston Respublikasi fuqarolari, xorijiy 
davlatlar fuqarolari va ombudsmanlari, fuqaroligi boʻlmagan shaxslar, 
jamoat tashkilotlari va boshqa yuridik shaxslardan 1934 ta murojaat 
kelib tushgan.

Hisobot yilida Bola huquqlari boʻyicha vakilning shaxsiy 
qabullarida 141 nafar fuqaro bilan muloqot qilinib, ularning 98 ta 
murojaati koʻrib chiqilgan.

Murojaatlar tahlili va monitoring faoliyati asosida davlat organlari 
tomonidan bola huquqlari va qonuniy manfaatlari buzilishiga yoʻl 
qoʻyilgani yuzasidan jami 36 ta taʼsir hujjati – 2 ta ogohlantirish, 6 ta 
taqdimnoma, 25 ta xulosa va 3 ta sud hujjati ustidan protest keltirish 
toʻgʻrisida iltimosnoma kiritilgan.

Murojaatlarni oʻrganish natijasida aniqlangan bolalarga nisbatan 
sodir etilgan zoʻravonlik holatlari yuzasidan 19 ta jinoyat ishi hamda 
26 ta maʼmuriy ish qoʻzgʻatilgan. Qolaversa, bolalarga nisbatan 
zoʻravonlik holatlari yuzasidan 20 ta jinoyat ishini qoʻzgʻatishni rad 
etish haqida qaror bekor qilinib, qoʻshimcha tergovga qadar tekshiruv 
olib borish uchun yuborildi.

Shuningdek, internet tarmogʻida oʻtkazilgan monitoring natijasida 
aniqlangan bola huquqlarining buzilishiga oid holatlar mutasaddi 
davlat organlari bilan hamkorlikda oʻrganilib, bolalarga nisbatan 
sodir etilgan zoʻravonlik yuzasidan 23 ta jinoyat va 28 ta maʼmuriy 
ish qoʻzgʻatilishi taʼminlandi.

Maʼruzada keltirilganidek, oʻtgan davrda bolaning moddiy taʼminoti 
yuzasidan jami 403 mln. 745 ming soʻmlik aliment qarzdorligini 
undirishga koʻmaklashildi. 52 nafar yetim va ota-ona qaramogʻidan 
mahrum boʻlgan bolaga davlat boji va boshqa toʻlovlarsiz ID-kartalar 
rasmiylashtirilishiga amaliy yordam koʻrsatildi. Bundan tashqari, 20 
nafar imkoniyati cheklangan bola tibbiy koʻrikdan oʻtkazilib, ularga 
reabilitatsiya, psixologik-pedagogik korreksiya xizmatlarini tashkil 
etishda koʻmaklashildi. Xorijda ota-onasi qaramogʻidan mahrum 
boʻlgan 45 nafar bola esa Oʻzbekiston Respublikasiga qaytarildi.

Muhokama davomida Bola huquqlari boʻyicha vakil va uning 
kotibiyati xodimlari yil davomida 45 ta fuqarolik, jinoyat va maʼmuriy 
ish yuzasidan sudlarda ishtirok etganiga alohida eʼtibor qaratilib, 
bola manfaatlari nuqtayi nazaridan sudlarda bunday faol pozitsiyada 
qatnashish ularning huquqlarini ishonchli va samarali himoya 
qilinishiga bevosita hissa qoʻshishi urgʻulandi.

Yigʻilishda qoʻmita aʼzolari tomonidan berilgan savollarga batafsil 
javob olinib, Bola huquqlari boʻyicha vakilning 2025-yildagi faoliyati 
toʻgʻrisidagi maʼruzasi maʼqullandi. 

“Xalq soʻzi”.

Davra suhbati 

SARATONNI ERTA ANIQLASH BO‘YICHA 
SKRINING TEKSHIRUVLARI O‘TKAZILADI

tashxis qoʻyilgan kundan boshlab 
davolashga oʻtishgacha boʻlgan 
muddatni qatʼiy belgilash va nazorat 
qi l ishning yangi t izimi boʻyicha 
takliflar ishlab chiqish vazifalari ilgari 
surilgan.

D a v r a  s u h b a t i d a  2 0 2 5  – 
2030-yil lar davomida bachadon 
boʻyni va koʻkrak bezi saratonini 
nazorat qilish dasturi monitoringi 
natijalari tahlil etildi. 

Tadbir ishtirokchilari tomonidan 
monitoringdan maqsad dastur ijrosini 
tizimli tahlildan oʻtkazib borish hamda 
kelgusidagi vazifalarni belgilab 

olishdan iborat ekani taʼkidlandi. 
Bachadon boʻyni va koʻkrak bezi 
saratonini nazorat qilish dasturi 
monitoringi natijalari koʻrsatganidek, 
onkologiya markazlarida “tezkor 
yoʻlak” orqali kelgan ayollar qabuli 
boʻyicha alohida xonalar ajratilgani, 
muassasalar biopsiya olish uchun 
sarflov materiallari bilan yetarli 
darajada taʼminlanganligi qayd etildi.

Shuningdek, Davlat sugʻurta 
jamgʻarmasi tomonidan kolposkopiya 
xarajatlarini qoplash, ijtimoiy himoya 
boʻyicha uyda mobil palliativ yordam, 
ijtimoiy xizmatni keys-menejment 
usulida tashkil etishga boʻyicha 
takliflar bildirildi.

Tadbir yakunida tegishli tavsiyalar 
qabul qilindi.

“Xalq soʻzi”.

Oliy Majlis Senatining Fan, taʼlim va sogʻliqni saqlash masalalari 
qoʻmitasi tomonidan “Bachadon boʻyni va koʻkrak bezi saratonining oldini 
olish boʻyicha dasturlar ijrosi holati” mavzuida davra suhbati oʻtkazildi. 
Unda mutasaddi vazirlik va idoralarning ayni masalaga doir axborotlari 
eshitildi. 

instituti hamda qator tadbirkorlik 
subyektlarida ham boʻldi. Ularning 
faoliyati bilan yaqindan tanishib, 
muloqotlar oʻtkazildi.

Uchrashuvlarda Veterinariya 
va chorvachil ikni r ivoj lantir ish 
qoʻmitasi mutasaddilari tomonidan 
qayd e t i lgan idek,  2025-y i lda 
mamlakatimizda 3,2 mln. tonna 
goʻsht, shundan 1 mln. tonna 
parranda goʻshti, 13,2 mln. tonna sut, 
10,5 mlrd. dona tuxum yetishtirilgan. 
Xususan, Toshkent viloyatida 344,5 
ming tonna goʻsht, 1,2 mln. tonna sut, 
1,9 mlrd. dona tuxum tayyorlangan. 

Shu bilan birga, kooperatsiya 
t iz imi  asos ida ham parranda 
mahsulotlarini yetishtirish boʻyicha 
tizimli ishlar olib borilmoqda. Masalan, 

“Agroparranda klasteri” loyihasi 
doirasida Ohangaron, Bekobod va 
Oʻrta Chirchiq tumanlarida quvvati 2,5 
mln. bosh naslli parranda boqishga 
moʻljallangan naslchilik xoʻjaligi 
qurilib, bir qismi ishga tushirilgan.

O ʻ r g a n i s h l a r d a n  m a ʼ l u m 
boʻlishicha, bugungi kunda viloyatda 
naslchilik toifasiga ega 349 ta xoʻjalik 

faoliyat yuritib kelmoqda. 
Bundan tashqari, “Parranda 
boqish – daromad topish” 
loy ihas i  do i ras ida 40 
mingdan ortiq aholining 
bandligi taʼminlangan. Va 
loyihaga doir tadbirlarga 
tegishli miqdorda kredit 
mablagʻlari ajratilgan.

Oʻrganishlar davomida 
Toshkent  v i loyat idagi 

aholi xonadonlari va chorvachilik 
xoʻjaliklaridagi 270 ming boshdan 
ortiq hayvonlar identifikatsiya qilingani 
aniqlandi.

Nazorat-tahlil tadbiri davomida 
sohada amalga oshirilayotgan ishlar 
eʼtirof etilib, belgilangan vazifalarni 
oʻz vaqtida bajarish, chorvachilik 
va parrandachilik sohalarida yuqori 
qoʻshilgan qiymat yaratish, aholi 
bandligini taʼminlash boʻyicha takliflar 
berildi. 

Oʻrganish yakunlari qoʻmitada 
masʼul vazirl ik hamda idoralar 
mutasaddilari bilan birgalikda tahlil 
qilinib, tegishli taklif va tavsiyalar 
ishlab chiqiladi. 

“Xalq soʻzi”.

CHORVACHILIKNI QO‘LLAB-QUVVATLASHDA 
QANDAY CHORALAR KO‘RILMOQDA?

Parlament nazorati 

Oliy Majlis Qonunchilik palatasining Agrar va suv xoʻjaligi masalalari 
qoʻmitasi chorvachilik hamda parrandachilikni qoʻllab-quvvatlash, 
sohada yuqori qoʻshilgan qiymat yaratish va aholi bandligini taʼminlash 
yuzasidan belgilangan vazifalar ijrosini Toshkent viloyati misolida 
nazorat-tahlil tartibida oʻrgandi.

Aks sado

XAVFSIZLIK VA BARQARORLIK 
SARI MUHIM QADAM

MAMLAKATIMIZNING XALQARO NUFUZI 
MUSTAHKAMLANMOQDA

Soʻnggi yillarda Oʻzbekiston – AQSh munosabatlari sifat 
jihatdan yangi bosqichga koʻtarildi. Mazkur aloqalar faqat 
diplomatik muloqotlar bilan cheklanib qolmasdan, balki iqtisodiyot, 
investitsiya, xavfsizlik, taʼlim va fuqarolik jamiyati sohalarida ham 
izchil rivojlanmoqda.

AQSh bilan strategik sheriklikni 
chuqurlashtirish Oʻzbekistonning 
ochiq va pragmat ik  tashqi 
siyosat yuritish yoʻlidagi muhim 
qadamidir. Soʻnggi yillarda oliy 
darajadagi muloqotlar faollashdi, 
par lament la raro  hamkor l i k 
kuchayd i ,  Amer ika  b iznes 
doiralarining mamlakatimizga 
qiziqishi ortdi. Bu esa iqtisodiy 
islohotlarimizga ishonch belgisi 
sifatida baholanishi muqarrar.

Shu bilan birga, xavfsizlik 
masalalarida ham konstruktiv 
hamkorl ik yoʻ lga qoʻy i lgan. 
Markaziy Osiyoda barqarorlikni 
taʼminlash, terrorizm va transmilliy 
tahdidlarga qarshi kurashish 
bo ras ida  O ʻ zbek i s tonn ing 
pozitsiyasi AQSh tomonidan 
eʼtirof etilmoqda. Eng muhimi, 
munosabatlar oʻzaro hurmat va 
teng sheriklik tamoyili asosida 
rivojlanmoqda.

End i  i kk inch i  masa la  – 
Oʻzbekistonning yangi xalqaro 
tuzilma, yaʼni Tinchlik kengashi 
taʼsischilari safidan oʻrin olishiga 
toʻxtalsak. 

Bugun global xavfsizlik tizimi 
j iddiy sinovlardan oʻtmoqda. 
Qurolli mojarolar, geosiyosiy 
qarama-qarshiliklar, oziq-ovqat 
va suv xavfsizligi bilan bogʻliq 
muammolar jahon hamjamiyatidan 
yangi yondashuv talab qilmoqda.

Mamlakatimizning bunday 
tuzilma taʼsischilari qatorida 
boʻlishi – bu davlatimiz tashqi 
siyosatining faol va tashabbuskor 
xarakteri namoyon boʻlayotgani 

da l i l i .  O ʻ zbek i s t on  do imo 
muloqot, muzokara va murosaga 
asoslangan yondashuvni ilgari 
surib kelmoqda. Markaziy Osiyoda 
qoʻshnilar bilan yaqin hamkorlikni 
tiklash, chegara masalalarini 
hal etish, mintaqada ishonch 
muhitini shakllantirish boʻyicha 
tajribamiz xalqaro miqyosda ham 
ahamiyatga molik.

T i n c h l i k  k e n g a s h i d a 
ishtirok etish Oʻzbekistonga 
global xavfsizlik masalalarida 
oʻz pozitsiyasini ilgari surish, 
mintaqav iy  tashabbus larn i 
xalqaro kun tartibiga olib chiqish 
imkonini beradi. Bu nafaqat 
mamlakat nufuzini oshiradi, balki 
tinchlikparvar va masʼuliyatli 
davlat sifatidagi imijimizni ham 
mustahkamlaydi.

O ʻ z b e k i s t o n  –  A Q S h 
munosabatlarining faollashuvi 
ham, yangi xalqaro tashabbuslarda 
ishtirok ham bir strategik maqsadga 
– barqaror, xavfsiz va ochiq 
Oʻzbekistonni barpo etish, uni jahon 
hamjamiyatining faol va ishonchli 
aʼzosi boʻlishiga xizmat qiladi.

Bahrom ABDULLAYEV,
Oliy Majlis Senatining Fan, 
taʼlim va sogʻliqni saqlash 
masalalari qoʻmitasi raisi.

Ayniqsa, Prezidentimizning 
yangi xalqaro koʻp tomonlama 
platforma hisoblangan Tinchlik 
kengashining dastlabki yigʻilishida 
ishtiroki mazkur jarayonga alohida 
siyosiy mazmun bagʻishladi.

Darhaqiqat, soʻnggi yillarda 
O ʻzbek is ton  tashq i  s i yosa t i 
ochiql ik,  pragmatizm va aniq 
natijaga yoʻnaltirilgan yondashuv 
asosida izchil ravishda shakllandi. 
Bu siyosat mamlakatni xalqaro 
m u n o s a b a t l a r d a  t a s h a b b u s 
k o ʻ r s a t u v c h i ,  k u n  t a r t i b i n i 
shakllantira oladigan davlatga 
aylantirdi. AQShga tashrif ham 
ana shu siyosiy yoʻlning mantiqiy 
davomi sifatida Oʻzbekistonni 
ishonchli, oldindan aytish mumkin 
boʻlgan va masʼuliyatli hamkor 
sifatida namoyon etdi.

O ʻ z b e k i s t o n n i n g  Ti n c h l i k 
kengashi  ta ʼs isch i  dav lat lar i 
qatoridan joy olgani mamlakat 
tashq i  s iyosat in i  mazmunan 
b o y i t i b ,  g l o b a l  t i n c h l i k  v a 
b a r q a r o r l i k n i  t a ʼ m i n l a s h g a 
q a r a t i l g a n  t a s h a b b u s l a r d a 
bevosita qatnashish bosqichiga 
chiqqanini anglatadi. Joriy yil 
yanvar oyida Davos shahrida 
oʻtgan Jahon iqt isodiy forumi 
doirasida Tinchlik kengashini taʼsis 
etish toʻgʻrisidagi shartnomaning 
i m z o l a n i s h i  a y n a n  s h u 
yoʻnalishdagi saʼy-harakatlarning 
inst i tutsional asosini  yaratdi. 
Oʻzbekiston mazkur jarayonda 
faqat qoʻllab-quvvatlovchi emas, 
balki tashabbusning toʻlaqonli 
taʼsischisi sifatida qatnashdi va 

mamlakatimiz 
t a s h q i 
s i yosa t i n ing 
asosiy ustuvor 
tamoy i l la r in i 
yana bir  bor 
namoyon qildi.

T i n c h l i k 
k e n g a s h i 
x a l q a r o  m o j a r o l a r g a  k u c h 
ishlatish orqali emas, balki siyosiy 
muloqot va kel ishuv asosida 
yech im top ishga  qa ra t i l gan 
zamonaviy diplomatik platforma 
sifatida shakllanmoqda. Bunday 
yondashuv bugungi murakkab 
geosiyosiy sharoitda, ayniqsa, 
Yaqin Sharq mintaqasida davom 
etayotgan keskin inqirozlar fonida 
alohida ahamiyatga ega.  

O ʻ z b e k i s t o n n i n g  g l o b a l 
tashabbuslardagi faol l ig i  ikki 
tomon lama munosaba t la rda 
ham aniq nati jalar bermoqda. 
Soʻnggi yillarda Oʻzbekiston va 
AQSh oʻrtasidagi siyosiy muloqot 
sezilarli darajada jadallashdi. Oliy 
darajadagi uchrashuvlar, Nyu-
York va Vashingtonda oʻtgan 
muzokaralar munosabatlarni sifat 
jihatdan yangi bosqichga olib chiqdi. 
Ayniqsa, Markaziy Osiyo davlatlari 
bilan AQSh oʻrtasidagi hamkorlikni 
muvofiqlashtirishga qaratilgan 
“C5+1” formatida Oʻzbekistonning 
roli tobora mustahkamlanmoqda.  

Iqtisodiy koʻrsatkichlar ham tashqi 
siyosatdagi ushbu faollikning amaliy 
natijalarini yaqqol aks ettirmoqda. 
2025-yilda Oʻzbekiston va AQSh 
oʻrtasidagi savdo aylanmasi 1 

milliard AQSh dollaridan oshdi. 
Ayni paytda mamlakatimizda AQSh 
kapitali ishtirokidagi 340 ta korxona 
faoliyat yuritmoqda, ularning 195 tasi 
toʻliq Amerika kapitali asosida. 

Qator yirik kompaniyalarning 
Oʻzbekis ton bozor iga k i r ish i 
mamlakat iqtisodiyotiga ishonch 
oshganini koʻrsatadi. Toshkent 
va Nyu-York oʻrtasida toʻgʻridan-
toʻgʻri aviaqatnovlarning yoʻlga 
qoʻyilishi esa biznes, turizm va 
insonlar oʻrtasidagi aloqalarni yangi 
bosqichga olib chiqdi. Investitsiya 
sohasida salmoqli kelishuvlarga 
erishilgani, xavfsizlik yoʻnalishidagi 
hamkorlikning yangi bosqichga 
ko ʻ ta r i lgan i  e ʼ t iborga mol ik . 
Jumladan, terrorizm, narkotrafik 
va transmi l l iy  j inoyatchi l ikka 
qarshi qoʻshma saʼy-harakatlar 
kuchaytirildi. 

G u m a n i t a r  s o h a d a  h a m 
h a m k o r l i k  i z c h i l  k e n g a y i b 
bormoqda.  Yur t imizda qator 
taʼlim va innovatsiya markazlari 
faoliyat boshladi. 120 nafardan 
o r t i q  a m e r i k a l i k  i n g l i z  t i l i 
mutaxassislarining jalb etilishi 
taʼlim sifatini oshirishga xizmat 
q i l m o q d a .  B i r o d a r l a s h g a n 
shaharlar va madaniy almashinuv 
dasturlari xalqlar oʻrtasidagi oʻzaro 
ishonchni mustahkamlamoqda.

Albatta, ishonchning ortishi 
investitsiyalarni jalb etish, iqtisodiy 
oʻsishni ragʻbatlantirish va aholi 
farovonligini yuksaltirish uchun 
mustahkam zamin yaratmoqda. 
Yang i  O ʻ zbek i s ton  t i nch l i k , 
hamkorlik va ochiq muloqotni 
ustuvor bilgan davlat sifatida oʻz 
taraqqiyotini xalqaro maydondagi 
faol ishtiroki orqali taʼminlamoqda.

Muhammad VALIYEV,
Oliy Majlis Qonunchilik 

palatasi deputati.

Prezidentimiz Shavkat Mirziyoyevning AQShga navbatdagi tashrifi 
mamlakat tashqi siyosatida yangi sifat bosqichi boshlanganini amalda 
koʻrsatdi. Bu tashrif Oʻzbekistonning xalqaro munosabatlardagi oʻrni va 
taʼsiri oshib borayotganini, davlat faqat mintaqaviy emas, balki global 
miqyosda ham faol siyosiy ishtirokchi sifatida qabul qilinayotganini 
yaqqol namoyon etdi.

Anjuman 

Oʻzbekiston Respublikasini barqaror rivojlantirish sohasidagi 
milliy maqsad va vazifalarning 2030-yilgacha boʻlgan davrda amalga 
oshirilishini nazorat qilish boʻyicha Parlament komissiyasining 
navbatdagi majlisi boʻlib oʻtdi.

Oliy Majlis  
Qonunchilik palatasida

Oliy Majlis Qonunchilik palatasi Demokratik institutlar 
va fuqarolik jamiyatini rivojlantirish masalalari qoʻmitasi 
yigʻilishida Bola huquqlari boʻyicha vakil (Bolalar 
ombudsmani)ning 2025-yildagi bola huquqlari toʻgʻrisidagi 
qonunchilikka davlat organlari, jumladan, huquqni muhofaza 
qiluvchi organlar tomonidan rioya etilishi holati haqidagi 
maʼruzasi dastlabki tarzda koʻrib chiqildi.



2030-yilga qadar mamlakatimizda kreativ iqtisodiyotning yalpi ichki mahsulotdagi ulushini 5 foiz – 145 trln. soʻmga yetkazish koʻzda tutilgan.

O‘zbekiston – AQSh:

STRATEGIK ISHONCH VA GLOBAL DIPLOMATIYANING YANGI DAVRI

Tashrif doirasida Parijda “Made in Uzbekistan” oʻzbek 
hunarmandchiligi mahsulotlari savdo uyining ochilish marosimi 
boʻlib oʻtdi.

Unda Oʻzbekistonning Fransiyadagi elchisi Nodir Gʻaniyev, 
Toshkent shahar xotin-qizlarni qoʻllab-quvvatlash markazi 
direktori Sayyora Joʻrayeva hamda bir guruh tadbirkor ayollar, 
Fransiya hududida tadbirkorlik faoliyatini amalga oshirayotgan 
vatandoshlar ishtirok etdi.

Taʼkidlanganidek, savdo uyi ijtimoiy ahamiyatga ega boʻlib, 
unda xotin-qizlar va nogironligi boʻlgan shaxslar tomonidan 
tayyorlangan hunarmandchilik mahsulotlarini sotish yoʻlga 
qoʻyiladi. Savdo uyining asosiy maqsadi – Fransiyaning 
keng jamoatchiligiga hunarmand ayollar tomonidan ishlab 
chiqarilgan milliy mahsulotlarni namoyish etish va targʻib qilish, 
mamlakatlarimiz oʻrtasida madaniy muloqot uchun maydon 
yaratishdan iborat.

Tashrif doirasida Oʻzbekiston elchixonasida delegatsiya 
tarkibida kelgan tadbirkorlar bilan uchrashuv boʻlib oʻtdi. Unda 
savdo uyi faoliyatini yanada rivojlantirish, Fransiyada milliy 
mahsulotlar va oʻzbek brendlarini ommalashtirish masalalari 
muhokama qilindi. 

Ikki tomonlama hamkorlikning turli yoʻnalishlarida, jumladan, 
iqtisodiyot, maktabgacha taʼlim, madaniyat va boshqa 
sohalarda qoʻshma loyihalarni amalga oshirish boʻyicha takliflar 
koʻrib chiqildi.

Shuningdek, delegatsiya aʼzolari 2020-yilda ochilgan 
“Maison de lʼOuzbekistan” butik-galereyasi faoliyati bilan ham 
tanishdi.

Parijda “Made in Uzbekistan” oʻzbek hunarmandchiligi 
mahsulotlari savdo uyining ochilishi oʻzbek tadbirkorlari va 
hunarmandlari mahsulotlarini Fransiya hamda boshqa Yevropa 
davlatlari bozorlarida targʻib qilish va sotishni tashkil etish 
imkoniyatlarini kengaytirishga qaratilgan navbatdagi amaliy 
qadam boʻldi.

“Dunyo” AA.
Parij 

Hamkorlik

O‘ZBEK HUNARMANDCHILIGI 
MAHSULOTLARI – PARIJDA 

Oʻzbekiston elchixonasi tomonidan Oliy Majlis 
huzuridagi Fuqarolik jamiyati institutlarini qoʻllab-
quvvatlash jamoat fondi hamda “Tadbirkor ayol” xalqaro 
ishbilarmon ayollar assotsiatsiyasi hamkorligida bir 
guruh tadbirkor ayollarning Fransiyaga tashrifi tashkil 
etildi.

Yangi  tuz i lma BMTning 
Xavfsizlik Kengashi rezolyutsiyasi 
bilan qoʻllab-quvvatlangan Gʻazo 

sektoridagi mojaroni tugatish boʻyicha 
kompleks rejani amalga oshirish doirasida 
shakllantirildi.

Mamlakatimiz – global 
kun tartibini belgilovchi 

subyektlardan biri
Tinch l i k  kengash i  mo ja ron ing 

keskinlashuv xavfini kamaytirish, Gʻazo 
sektorida iqtisodiy va ijtimoiy tiklanish 
uchun qulay sharoit lar yarat ishga 
qaratilgan. Bu farovon iqtisodiyot va tinch-
osoyishta hayotga ega Yangi Gʻazoni 
barpo etish, istiqbolda Falastin davlatini 
tuzish imkoniyatini vujudga keltiradi. 
Oʻzbekistonning Tinchlik kengashida 
ishtiroki esa mamlakatga muhim xalqaro 
masalalar, jumladan, Gʻazo mojarosini hal 
qilish boʻyicha oʻz pozitsiyasini samarali 
ifoda etish imkonini beradi.

Oʻzbekiston ilgari surayotgan tamoyillar 
– xalqaro huquq normalariga rioya qilish 
hamda BMT rezolyutsiyalari asosida 
Isroil va Falastin davlatlarini tuzish – 
bugun dunyo hamjamiyati tomonidan tan 
olinmoqda. Mamlakatimizning mojarodan 
jabr koʻrayotgan aholiga koʻrsatayotgan 
amaliy yordami “quruq bayonotlar” emas, 
balki inson qadrini ulugʻlashga qaratilgan 
aniq harakatlardir. AQSh tomonidan 
BMT rezolyutsiyalarini amalga oshirish 
boʻyicha ijobiy siljishlar kuzatilayotgani 
Oʻzbekiston kabi davlatlarning izchil 
pozitsiyasi samarasidir.

Tinchlik kengashining ilk yigʻilishiga 
Oʻzbekistonning taʼsischi davlatlardan biri 
sifatida taklif etilishi mamlakatimizning 
xalqaro obroʻsi uchun juda katta yutuqdir. 
Buning bir nechta muhim jihatlari bor. 
Birinchidan, Oʻzbekiston ishonchli sherik 
sifatida koʻrilmoqda. Dunyoning eng yirik 
geosiyosiy markazlari (jumladan, AQSh) 
murakkab global muammolarni hal etishda 
Oʻzbekistonning fikri va ishtiroki bilan 
hisoblashyapti. Ikkinchidan, Prezidentimiz 
tomonidan xalqaro minbarlarda ilgari 
surilayotgan gʻoyalar endilikda amaliy 
“Tinchlik kengashi” formatiga koʻchmoqda. 
Uchinchidan, bu nafaqat davlat rahbariga, 

balki butun oʻzbek 
xa lq i ga ,  un ing 
t i n c h l i k s e v a r 
s i y o s a t i  v a 
bagʻr ikengl ig iga 
beri lgan yuksak 
b a h o d i r . 
V a s h i n g t o n 
y i g ʻ i l i s h i d a g i 
ishtirok Yangi Oʻzbekistonning tashqi 
siyosati naqadar toʻgʻri va pragmatik 
ekanin i  yana b i r  bor  isbot layd i . 
Mamlakatimiz endi nafaqat kuzatuvchi, 
balki global kun tartibini belgilovchi, tinchlik 
va xavfsizlikni taʼminlovchi faol subyektdir. 
Bu kabi tashabbuslar oxir-oqibat jahonda 
barqarorlik oʻrnatilishiga va har bir oilaning 
tinch-totuv yashashiga xizmat qiladi.

Pragmatik va natijaga 
yoʻnaltirilgan diplomatik 

platforma
Kezi kelganda, Tinchlik kengashining 

mohiyati haqida ham toʻxtalsak. Bu 
anʼanaviy, koʻp hollarda byurokratik 
toʻsiqlarga duchor boʻladigan xalqaro 
tashkilotlardan farqli oʻlaroq, pragmatik 
va natijaga yoʻnaltirilgan diplomatik 
platformadir. Donald Tramp tashabbusi 
bilan ilgari surilgan ushbu tuzilmaning 
asosiy maqsadi – dunyodagi eng keskin 
mojarolarni (xususan, Yaqin Sharq, 
Ukraina va Afgʻoniston yoʻnalishlarida) 
iqtisodiy va siyosiy kelishuvlar orqali 
hal etish. Oʻzbekistonning aʼzoligi milliy 
manfaatlar nuqtayi nazaridan xavfsizlik, 
Kengash maqsad va vazifalarining tashqi 
siyosat prinsiplariga mosligi, Yaqin Sharq 
mintaqasida Oʻzbekistonning hayotiy 
muhim manfaatlari borligi bilan ham 
izohlanadi. Tashabbus kun tartibidagi 
eng muhim yoʻnalishlardan biri Gʻazo 
sektoridagi harbiy-iqtisodiy inqirozni 
bartaraf etish va vaziyatni tartibga solish 
hisoblanadi.

Ya q i n  S h a r q q a  e ʼ t i b o r  f a q a t 
diplomatik yoki iqtisodiy manfaatlar bilan 
cheklanmaydi, bu yerdagi oʻzgarishlar 
mintaqaviy, global va milliy xavfsizlikka 
bevosita bogʻliq. Xususan, ekstremizm 
tahdidlari sabab Oʻzbekiston uchun mazkur 
yoʻnalish doimiy ahamiyat kasb etadi. Ayrim 
fuqarolar turli ekstremistik guruhlarga 

qoʻshilib, keyin mamlakatga qaytgan 
holatlar kuzatilgan, davlat esa ularning 
qaytishi va jamiyatga moslashuvi uchun 
sharoit yaratgan. Bu yondashuv xalqaro 
darajada ham eʼtirof etilgan boʻlib, BMT 
rahbariyati Oʻzbekistonning gumanistik 
siyosatini yuqori baholagan.

Yana bir muhim jihati, Yaqin Sharqdagi 
keskinlik Afgʻoniston xavfsizligiga ham 
taʼsir koʻrsatishi mumkin. Muammolarni 
yumshatish uchun xalqaro hamjamiyat 
– AQSh, arab va musulmon davlatlari 
bilan birga Markaziy Osiyo mamlakatlari 
ham hamkorlikda harakat qilishi zarur. 
Shu kontekstda Oʻzbekiston rahbarining 
sammitdagi ishtiroki siyosiy hamda ramziy 
jihatdan muhim. Bu mamlakatga boʻlgan 
ishonch va uning xalqaro maydondagi 
nufuzini anglatadi. Sirasini aytganda, 
rasmiy Toshkent bu masalaga “trend” 

tashabbuslari atrofida birlashishga 
oʻtmoqda.

AQSh Prezidenti Donald Tramp ikki 
yil Isroil bombardimoni ostida qolgan 
Gʻazoni tiklash maqsadida Tinchlik 
kengashi tuzi l ishini maʼlum qi lgan 
edi. Biroq Kengash nizomida uning 
maqsadi faqat Gʻazoni tiklash bilan 
cheklanmasligi aytiladi. Nizom “yanada 
tezkor va samarali xalqaro tinchlik 
tashkiloti” zaruriyatini taʼkidlash bilan 
boshlanadi hamda mustahkam tinchlik 
uchun koʻpincha muvaffaqiyatsizlikka 
uchragan institutlardan voz kechish 
jasorati kerakligi qayd etilgan. Hozircha 
bu Kengashga 19 davlat aʼzo boʻldi. 
Ayrimlar Kengashni BMT oʻrnini bosuvchi 
tashkilot sifatida tasvirlashga harakat 
qilyapti. Aslida unday emas. AQSh Davlat 
kotibi Marko Rubio ham aytib oʻtganidek, 

hamjamiyat uchun ishonchli sherikka 
aylanganini koʻrsatadi.

I kk i  tomon lama hamkor l i kn ing 
iqtisodiy falsafasi tubdan oʻzgarmoqda. 
Endilikda asosiy urgʻu anʼanaviy savdoga 
emas, balki innovatsion va raqamli 
yechimlarga qaratilmoqda. Metallurgiya, 
agrosanoat, fuqaro aviatsiyasi va 
taʼminot zanjirlarini boshqarish boʻyicha 
qoʻshma loyihalar iqtisodiy aloqalarni 
diversifikatsiya qilmoqda. Gumanitar 
sohadagi munosabatlar kelajak uchun 
mustahkam poydevor boʻlib xizmat qiladi. 
Oʻzbekistondagi 40 ta oliygohning AQSh 
universitetlari bilan hamkorligi va amerikalik 
mutaxassislarning taʼlim jarayoniga jalb 
etilishi, bu – yurtimiz yoshlari uchun 
dunyo standartlaridagi bilimga yoʻl demak. 
Shuningdek, 2026-yil 1-yanvardan AQSh 
fuqarolari uchun 30 kunlik vizasiz rejimning 
joriy etilishi ochiqlik siyosatining mantiqiy 
davomidir. Bu qadam turizmni rivojlantirish 
bilan birga, ikki xalq oʻrtasidagi bevosita 
muloqotni yangi sifat bosqichiga olib 
chiqadi.

Tinch l i k  kengash i  p la t fo rmas i 
va “S5+1” formati Oʻzbekistonning 
geosiyosiy ahamiyatini yanada oshiradi. 
Oʻzbekistonning Gʻazodagi vaziyat kabi 
global muammolarni hal etishda taʼsischi 
sifatida qatnashishi – mamlakatimizning 
Sharq va Gʻarb oʻrtasidagi maʼnaviy 
hamda siyosiy koʻprik sifatidagi rolining 
tan olinishidir. AQShning Milliy xavfsizlik 
strategiyasida Markaziy Osiyoning iqlim, 
energetika va transport masalalariga 
ustuvorlik berilishi Oʻzbekiston ilgari 
surayotgan mintaqaviy integratsiya 
gʻoyalariga toʻla mos keladi.

AQSh bilan yaqinlashish Oʻzbekiston 
kabi mamlakatlar uchun koʻp narsa beradi. 
Avvalo, dunyo yalpi ichki mahsulotining 25 
foizini tashkil etuvchi AQSh ham siyosiy, 
ham iqtisodiy, ham moliyaviy, ham harbiy 
sohada lider. Mana shunday iqtisodiy 
imkoniyatlar, resurslarga ega Qoʻshma 
Shtatlar bilan doʻstona munosabatlar 
iqtisodiy, siyosiy va xavfsizlik bobida 
Oʻzbekistonga manfaat keltiradi.

Oʻzbekistonning AQSh bilan strategik 
sheriklikni yangi bosqichga olib chiqishi 
va Tinchl ik kengashidagi isht iroki 
mamlakatga bir nechta yoʻnalishda katta 
imtiyozlar beradi. Birinchidan, Amerika 

kompaniyalarining Oʻzbekiston bozoriga 
kirishi – bu nafaqat investitsiya, balki eng 
zamonaviy texnologiyalar va boshqaruv 
tizimi demak. AQSh bilan yaqin hamkorlik 
Oʻzbekistonning koʻp vektorli tashqi 
siyosatini mustahkamlaydi. Bu mintaqadagi 
yirik qoʻshnilar bilan munosabatlarda 
muvozanatni saqlash va milliy manfaatlarni 
himoya qilishda qoʻshimcha siyosiy 
qalqon vazifasini oʻtaydi. AQSh koʻmagida 
Oʻzbekistonning Jahon savdo tashkilotiga 
aʼzo boʻlishi tezlashadi. Shuningdek, 
Markaziy Osiyoni jahon okeani va yirik 
bozorlar bilan bogʻlaydigan yangi transport 
yoʻlaklarini qurishda Amerikaning siyosiy 
va moliyaviy koʻmagi muhim ahamiyatga 
ega. Oʻzbekiston bu yaqinlashuv orqali 
oʻz xavfsizligi va iqtisodiy barqarorligini 
taʼminlash bilan birga dunyo tinchligini 
belgilovchi asosiy oʻyinchilardan biriga 
aylanadi. Muxtasar aytganda, bu Yangi 
Oʻzbekistonning global siyosatdagi yangi 
qiyofasidir.

Davlatimiz rahbarining Vashingtonga 
tashrifi – bu nafaqat ikki tomonlama 
a loqa la r  t an tanas i ,  ba l k i  Yang i 
Oʻzbekistonning dunyo sahnasidagi 
m u s t a q i l ,  p r a g m a t i k  v a  k u c h l i 
pozi ts iyasin ing tasdig ʻ id i r.  Ushbu 
muloqotlar natijasi oʻlaroq, mintaqamizda 
b a r q a r o r l i k  m u s t a h k a m l a n a d i , 
iqtisodiyotimizga innovatsiyalar kirib keladi 
va xalqimizning farovonligi uchun yangi 
imkoniyatlar eshigi ochiladi.

Tinchlik kengashining tashkil etilishi 
Oʻzbekistonning nizolarni tinch yoʻl bilan 
hal qilish, bu yoʻlda tinchlik tashabbuslari 
va  ko ʻp  tomon lama hamkor l i kn i 
qoʻllab-quvvatlashga qaratilgan tashqi 
siyosiy qarashlariga mos keladi. Bu 
yoʻlda Oʻzbekiston koʻp vektorli hamda 
pragmatizmga asoslangan siyosat yuritadi, 
hamkorlik, oʻzaro qoʻllab-quvvatlash, 
tinchlik va totuvlikni taʼminlash maqsadida 
jahon hamjamiyat i  b i lan doʻstona 
munosabatlarni, qoʻshni davlatlar bilan 
mintaqaviy xavfsizlik hamda barqarorlikni 
har tomonlama mustahkamlaydi va 
rivojlantiradi.

2016-yildan keyin xalqaro maydonda 
Oʻzbekistonning tashabbuslari baralla 
yangrab ,  ama l i yo tga  keng  jo r i y 
etilayotir. Bu mamlakatimizning boshqa 
davlatlar bilan ikki va koʻp tomonlama 
munosabatlarni oʻzaro qoʻllab-quvvatlash, 
hamkorl ik, t inchlik-totuvlik asosida 
rivojlantirish tamoyiliga toʻla uygʻundir.

Ilhomjon TOʻXTASINOV,
Oʻzbekiston davlat jahon tillari 
universiteti rektori, professor.

Oʻzbekiston va AQSh munosabatlari haqida soʻz ketganda, 
ikki mamlakat yetakchilari oʻrtasidagi oʻzaro siyosiy ishonch 
munosabatlarda muhim rol oʻynashini taʼkidlash joiz.  
AQSh Prezidentining Shavkat Mirziyoyevni “oʻta masʼuliyatli 
va aytganini albatta amalga oshiradigan lider” deb taʼriflashi 
xalqaro siyosatda kam uchraydigan holat. Bunday baho ikki 
davlat rahbarlari oʻrtasidagi shaxsiy ishonch yuqori ekanini, 
Oʻzbekistonning xalqaro maydondagi vaʼdalari va amaliy ishlari 
mutanosibligini anglatadi.

uchun emas, xavfsizlik va milliy manfaat 
logikasi bilan kiryapti. Bu yoʻl xavfsizlikni 
oldindan mustahkamlash, degani. Ushbu 
Kengashning oʻziga xosligi – unda faqat 
“katta yettilik” emas, balki oʻz mintaqasida 
soʻzi va taʼsiri bor, vaʼdasiga sodiq va 
barqarorlikka intiluvchi “oʻrta kuchlar” 
ishtirok etmoqda. Oʻzbekistonning ushbu 
safda boʻlishi mamlakatimizning mintaqaviy 
liderligi tan olinganini anglatadi.

Tinchlik kengashining tuzilishi dunyo 
tizimida bir nechta yangi tamoyillar qaror 
topayotganidan dalolat beradi. Eng avvalo, 
dunyo tinchligi endi faqat superdavlatlar 
qoʻlida emas. Oʻzbekiston kabi davlatlar 
global qarorlar qabul qilish jarayoniga 
bevosita jalb etilmoqda. Boz ustiga, bu 
iqtisodiy diplomatiyaning ustuvorligi. 
“Tinchlik – bu iqtisodiy farovonlik” tamoyili 
asosiy oʻringa chiqmoqda. Qolaversa, 
dunyo blok va guruhlarga boʻlinishdan 
koʻra, aniq loyihalar hamda tinchlik 

Tinchlik kengashi BMTni toʻldiruvchi, unga 
yordamchi tuzilma hisoblanadi.

Hamkorlikning yuqori sifat bosqichi
Oʻzbekiston va AQSh munosabatlari 

haqida soʻz ketganda, ikki mamlakat 
yetakchilari oʻrtasidagi oʻzaro siyosiy 
i shonch  munosaba t la rda  muh im 
rol oʻynashini taʼkidlash joiz. AQSh 
Prezidentining Shavkat Mirziyoyevni 
“oʻta masʼuliyatli va aytganini albatta 
amalga oshiradigan lider” deb taʼriflashi 
xalqaro siyosatda kam uchraydigan 
holat. Bunday baho ikki davlat rahbarlari 
oʻrtasidagi shaxsiy ishonch yuqori ekanini, 
Oʻzbekistonning xalqaro maydondagi 
vaʼdalari va amaliy ishlari mutanosibligini 
anglatadi.

Oʻzbekiston va AQSh yetakchilari 
oʻrtasida soʻnggi oylarda tez-tez boʻlib 
oʻtayotgan muloqotlar Oʻzbekistonning 
nafaqat Markaziy Osiyodagi muhim rolini, 
balki global inqirozlarni hal etishda xalqaro 

M a z k u r  d a s t u r  s t r a t e g i k 
boshqaruvning maqsadli indikatorlar (KPI) 
orqali baholash,  natijaga yoʻnaltirilgan 
byudjetlashtirish hamda institutsional 
islohotlar orqali barqarorlikni taʼminlash 
kabi zamonaviy tamoyillarga tayanadi.

Unda 2026-yil uchun 337 ta amaliy 
chora-tadbir, 59 ta normativ-huquqiy 
hujjat va 12 ta strategik islohot loyihasi ishlab chiqilishi davlat 
boshqaruvida tizimlilik va hisobdorlikni kuchaytirishga xizmat 
qiladi.

Dasturda iqtisodiy oʻsishni texnologik va innovatsion 
modelga oʻtkazish ustuvor vazifa sifatida belgilanib, 
uni ichki bozorda talabni ragʻbatlantirish, yangi kasb va 
kompetensiyalarni shakllantirish, qayta tiklanuvchi energiya 
manbalarining ulushini 30 foizga yetkazish hamda “yashil 
iqtisodiyot” tamoyillarini joriy etish orqali amalga oshirish  
koʻzda  tutilgan.

Unda jamiyat barqarorligi va inson huquqlari himoyasi 
alohida oʻrin egallagan. Jumladan, ayollar va bolalarga 
nisbatan zoʻravonlik uchun jazoni kuchaytirish, pedofiliya 
uchun umrbod ozodlikdan mahrum etish, jinoyat ishlari 
boʻyicha sudlarda xalq vakillari ishtirokini yoʻlga qoʻyish 
hamda korrupsiyaga qarshi kurashishni yangi bosqichga 
olib chiqish kabi bugungi kun uchun oʻta muhim vazifalar 
belgilab berilgan. Bu chora-tadbirlarning oʻz oʻrnida amalga 
oshirilishi huquqiy davlat va adolatli jamiyat tamoyillarini 
yanada mustahkamlaydi.

Shuningdek, 250,5 trln. soʻm ichki resurslar va 50,4 mlrd. 
dollar tashqi investitsiyalarni jalb qilish rejasi islohotlarning 
moliyaviy jihatdan taʼminlanganini koʻrsatadi.

Dasturning eng muhim jihati, uning ochiq muhokama 
qilinganidir. 5 milliondan ortiq fuqarolar loyiha bilan tanishib, 
22 mingdan ziyod takliflar bildirgani, shundan 1000 ga yaqini 
qabul qilingani “davlat – jamiyat – fuqaro” oʻrtasidagi ishonch 
mexanizmining mustahkamlanayotganini anglatadi.

Bu davlat boshqaruvida ishtirokchilik demokratiyasi 
elementlarini kuchaytirib, qaror qabul qilish jarayonini yanada 
shaffof va xalqchil mezonga chiqardi.

2026-yil Davlat dasturi va “Oʻzbekiston – 2030” strategiyasi, 
bu – strategik rejalashtirishdan amaliy natijaga oʻtish 
bosqichi. Iqtisodiy modernizatsiya, ijtimoiy himoya, ekologik 
barqarorlik va huquqiy davlat qurilishiga bir butun tizim sifatida 
qaralayotgani ushbu dasturning eng katta ustunligidir.

Muhimi, ushbu hujjatlar islohotlarning uzluksizligini 
taʼminlab, Yangi Oʻzbekiston taraqqiyotini aniq mezonlar 
asosida baholash imkonini beradi.

Maryam NIYAZOVA,
Oliy Majlis Senati aʼzosi.

Munosabat

REJALASHTIRISHDAN – 
AMALIY NATIJAGA 

Prezidentimiz tomonidan yaqinda tasdiqlangan 
2026-yilgi Davlat dasturi hamda “Oʻzbekiston – 2030” 
strategiyasining navbatdagi bosqichi – bu shunchaki 
rejalar toʻplami emas, balki aniq maqsadli koʻrsatkichlar, 
moliyaviy manbalar va ijro mexanizmlari bilan 
mustahkamlangan kompleks islohotlar dasturidir.

AHOLI SALOMATLIGI VA MILLAT 
GENOFONDINI HIMOYA QILISH YO‘LIDA

Darhaqiqat,  bugun giyohvandl ik 
moddalari savdosi transchegaraviy va 
virtual xarakterga ega boʻlib bormoqda. 
Bu esa jinoyatlarni aniqlashda yangi 
usullarni qoʻllash, zamonaviy bilim va 
koʻnikmalarni puxta egallash hamda 
b u n d a y  h u q u q b u z a r l i k l a r  u c h u n 
javobgarlikni takomillashtirish zaruratini 
yuzaga keltirmoqda. 

Prezidentimiz Oliy Majlis va xalqimizga 
Murojaatnomasida narkojinoyatlarga 
qarshi kurashishni umummilliy harakatga 
aylantirib, jamiyatda bu illatga murosasiz 
boʻlish vazifasini qoʻygan edi. Shuningdek, 
Toshkent shahrida xavfsiz muhitni 
shakllantirish hamda jamoat xavfsizligini 
samarali taʼminlash boʻyicha namunaviy 
amaliyotni yaratish chora-tadbirlari 
yuzasidan oʻtkazilgan videoselektor 
yigʻilishida ham uyushgan jinoyatchilik, 
narkojinoyatlar, kiberjinoyatchilik va 
“yashirin iqtisodiyot”ga qarshi mutlaqo 
yangi tizim yaratish zarurligi belgilab 
berilgandi. 

Yaq inda  Qonunch i l i k  pa l a tas i 
tomonidan qabul qilingan “Oʻzbekiston 
Respublikasining ayrim qonun hujjatlariga 
giyohvandlik vositalari, psixotrop moddalar 
yoki ularning analoglarining va kuchli 
taʼsir qiluvchi moddalarning qonunga 
xilof muomalasi uchun javobgarlikni 
takomillashtirishga qaratilgan qoʻshimcha 
va oʻzgartirishlar kiritish toʻgʻrisida”gi 
qonunga muvofiq giyohvandlik moddalari 
noqonuniy savdosi bilan bogʻliq jinoyatlar 
uchun javobgarlik kuchaytirilmoqda. 

Mazkur hujjat bilan Jinoyat, Jinoyat-
protsessual kodekslari va Maʼmuriy 
javobgarlik toʻgʻrisidagi kodeksga hamda 
ayrim qonun hujjatlariga tegishli qoʻshimcha 
va oʻzgartirishlar kiritilyapti.

J u m l a d a n ,  J i n o y a t  k o d e k s i d a 
giyohvandlik vositalarining noqonuniy 
muomalasiga hokimiyat  (mansab) 
vakolatlarini suiisteʼmol qilish yoʻli bilan 
homiylik (rahnamolik) koʻrsatganlik yoki 
bunday faoliyat fosh boʻlishining oldini 
olish maqsadida xizmat faoliyati yuzasidan 
oʻziga maʼlum boʻlgan maʼlumotlar haqida 
xabar berganlik uchun alohida javobgarlik 
belg i land i .  Boshqacha aytganda, 

mazkur norma 
m a n s a b d o r 
s h a x s l a r 
g i y o h v a n d l i k 
m o d d a l a r i 
s a v d o s i d a 
toʻgʻridan-toʻgʻri 
ishtirok etmasa 
h a m ,  j i n o i y 
faoliyatni pinhona qoʻllab-quvvatlash 
imkonini beruvchi huquqiy boʻshliqni 
bartaraf qiladi. Oʻz navbatida, bu chora 
profilaktik taʼsirni ham kuchaytiradi. Chunki 
alohida javobgarlikning muqarrarligi haqida 
xabardorlik mansabdor shaxslar va 
giyohvandlik savdosi bilan shugʻullanuvchi 
guruhlar oʻrtasida til biriktirish xavfini 
kamaytirishga hissa qoʻshadi.

Shu b i lan b i rga,  g ʻayr iqonuniy 
narkolaboratoriya tashkil etish va uning 
faoliyat yuritishini taʼminlaganlik uchun 
jinoiy javobgarlik nazarda tutildi. Afsuski, 
soʻnggi yillarda narkotik moddalarni 
qoʻlbola usullarda yoki maxsus jihozlangan 
noqonuniy joylarda ishlab chiqarish, 
tayyorlash hamda “zakladka” usulida 
tarqatish holat lar i  tobora koʻpayib 
bormoqda. Endilikda bunday qilmishlarni 
sodir qilgan shaxslar gʻayriqonuniy 
narkolaboratoriya tashkil etganlik uchun 
20 yilgacha ozodlikdan mahrum qilish bilan 
jazolanishi mumkin.

Q o n u n d a  b e l g i l a n i s h i c h a , 
narkolaboratoriya deganda, giyohvandlik 
vositalarini, psixotrop moddalarni yoki 
ularning analoglarini, kuchli taʼsir qiluvchi 
moddalarni qonunga xilof ravishda ishlab 
chiqarish yoki qayta ishlash uchun maxsus 
tashkil etilgan, buning uchun zarur boʻlgan 
kimyoviy moddalar, asbob-uskunalar 
va texnik vositalar bilan jihozlangan har 
qanday koʻchar yoki koʻchmas mulk 
obyekti tushuniladi. Ushbu normaning 
kiritilishi giyohvandlik moddalarini ishlab 
chiqarish manbalarini barvaqt aniqlash 
va bartaraf etish orqali ularning jamiyatga 
tarqalishining oldini olishga qaratilgan. 

Bu turdagi jinoyatlarga qayta qoʻl 
urilishining oldini olish maqsadida jinoiy 
javobgarlik choralari ogʻirlashtirilmoqda. 
Xususan, o ʻ ta ogʻ i r  turdagi  ayr im 
narkojinoyatlar uchun jazoni oʻtashdan 
muddatidan ilgari shartli ozod qilish tartibi 
qoʻllanilmasligi belgilanmoqda. 

Bundan tashqari, ayrim jinoyatlar uchun 
jazo choralari kuchaytirilmoqda. 

Aytish joizki, jinoyatlarning qatʼiy 
jazolanishi qonunbuzarliklarni sodir 
qilishdan ogohlantiruvchi taʼsir koʻrsatadi, 
jamiyatdagi giyohvandlik va narkotik bilan 
bogʻliq noqonuniy faoliyatni kamaytirishga, 
aholining, ayniqsa, yoshlar va zaif qatlamlar 
salomatligini muhofaza etishga xizmat 
qiladi. Shu bilan birga, qonunchilikda 
jazo choralarining kuchaytirilishi huquqni 
muhofaza etuvchi organlarga noqonuniy 
muomalaga qarshi samarali kurashish 
imkonini yaratadi.

Sir emaski, mamlakat kuch-qudrati va 
taraqqiyotini belgilovchi asosiy omillardan 
biri – bu aholi salomatligi, ayniqsa, 
yosh avlodni sogʻlom va barkamol qilib 
tarbiyalash sanaladi. 

S h u  b o i s  q o n u n d a  v o y a g a 
yetmaganlar va yoshlarni giyohvandlik 
vositalari va psixotrop moddalardan 
har tomonlama asrash, yoshlar orasida 
giyohvandlikning oldini olish choralarini 
kuchaytirish maqsadida ham jazo choralari 
ogʻirlashtirilmoqda. Jumladan, voyaga 
yetmagan shaxsni kuchli taʼsir kuchiga 
ega moddani isteʼmol etishga jalb qilganlik 
uchun toʻgʻridan-toʻgʻri jinoiy javobgarlik, 
shuningdek, ushbu moddalarni aynan 
taʼlim tashkilotlari, talabalar yotoqxonalari, 
bolalar oromgohlarida yoki ularga tutash 
hududlarda isteʼmolga jalb etganligi uchun 
5 yildan 10 yilgacha ozodlikdan mahrum 
qilish jazosi koʻzda tutilmoqda. 

Bunday qatʼiy choralar koʻrilishining 
zarurati  shundaki, soʻnggi yi l larda 
jinoyatchilar orasida maktab oʻquvchilari 
va talabalar borligi qayd etilayotganidadir. 
Qonunga kiritilayotgan oʻzgartirishdan 
asosiy maqsad esa voyaga yetmaganlar 
va taʼlim muassasalari faoliyatiga bogʻliq 
hududlardagi yoshlarni giyohvandlik bilan 
bogʻliq jinoyatlardan himoyalash va ularni 
mazkur turdagi huquqbuzarliklardan ogoh 
qilish orqali profilaktik samarani oshirish 
hisoblanadi. 

Shu bilan birga, Maʼmuriy javobgarlik 
toʻgʻrisidagi kodeksda jamoat joylarida 
giyohvandlik vositalari, psixotrop yoki kuchli 
taʼsir etuvchi moddalarni isteʼmol qilganlik 
uchun ham javobgarlik belgilanmoqda.

Demak, mazkur qonun jamoat xavfsizligi 
va tartibini taʼminlash, aholi salomatligi 
va millat genofondini himoyalash, qonun 
ustuvorligini taʼminlashga xizmat qiladi. 

Dildora KAMOLOVA,
Oliy Majlis  

Qonunchilik palatasi deputati.

Qonun mohiyati

Giyohvandlik – asr vabosi. U nafaqat insonning sogʻligʻi va hayotiga, balki 
butun millatning genofondiga jiddiy tahdid soladi. Bu illatga qarshi qatʼiy va 
tizimli kurashish, jamiyatda giyohvandlikka nisbatan murosasiz munosabatni 
shakllantirish, shuningdek, narkojinoyat sodir etgan shaxslar uchun javobgarlik 
muqarrarligini taʼminlash eng dolzarb masalalardan sanaladi.   



2026/2027 oʻquv yilidan standartlashtirish, metrologiya va muvofiqlikni baholash yoʻnalishlarida  
tahsil olayotgan OTM talabalari uchun “Maxsus stipendiya” taʼsis etiladi.

“Kasblar shaharchalari”ning afzalligi nimada?
Davlatimiz rahbarining “Mahallani rivojlantirish 

va jamiyatni yuksaltirish” yilida ustuvor yoʻnalishlar 
boʻyicha islohotlar dasturlari va “Oʻzbekiston – 2030” 
strategiyasini amalga oshirish boʻyicha Davlat dasturi 
toʻgʻrisida”gi Farmoni bilan kasblarni rivojlantirishga 
qaratilgan ustuvor islohotlarning asosiy yoʻnalishlari 
belgilab berildi.

Talaba yaratgan  
“Ekoqum” loyihasi

Namangan davlat pedagogika institutining 2-bosqich 
talabasi Umidaxon Yoʻldosheva bolalar uchun ekologik toza 
“Ekoqum” loyihasini ishga tushirmoqda.

Oliy taʼlim, fan va innovatsiyalar 
vazirligidan maʼlum qilinishicha, 
mazkur  mahsu lo t  ben ton i t 
(gilvata) asosida tayyorlanib, 
bolalarbop oʻyin qumi hisoblanadi. 
Loy iha maktabgacha ta ʼ l im 
muassasalarida bolalar uchun 
qulay hamda xavfsiz muhit 
yaratish, ijodkorlik va qoʻl mehnatini 
rivojlantirishga qaratilgani bilan 
ahamiyatli.

Eʼtiborlisi, ushbu gʻoya bilan 
talaba “Mirzo Ulugʻbek vorislari” 
tanlovida gʻoliblar safidan oʻrin 
oldi. Ayni paytda Namangan viloyatidagi qator bogʻchalardan 
“Ekoqum” mahsulotiga dastlabki buyurtmalar ham kelib 
tushmoqda.

ILM-FAN VA TA’LIM
YANGILIKLARI

Energiya muammosiga 
ilmiy yechim

Oʻzbekiston Respublikasi Fanlar akademiyasi Ion-
plazma va lazer texnologiyalari institutining Amaliy 
nanotexnologiyalar laboratoriyasida mahalliy xomashyo 
asosida ekologik xavfsiz hamda uzoq muddat xizmat 
qiladigan vanadiyli oquvchan akkumulyator texnologiyasi 
ishlab chiqildi.

Amal i yo t  davomida 
gidroksibenzol kislotalari 
asosida “3D” metallari 
bilan yangi koordinatsion 
birikmalar sintez qilinib, 
u l a rn ing  t uz i l i sh i  va 
xossalari chuqur tahli l 
et i ld i .  Nat i jada i lgar i 
o ʻ r g a n i l m a g a n  4  t a 
yangi metall kompleks  
muva f faq iya t l i  o l i n ib , 
ularning noyobligi ilmiy 
jihatdan asoslab berildi. 

Tadqiqotlar jarayonida 
solvotermal sintez, moy 
ostida kristallanish, qatlamli 
sintez va erituvchi diffuziya 
kabi i lgʻor laboratoriya 
texnologiyalari oʻzlashtirilib, 
mahalliy ilmiy amaliyotga 
transfer qilindi. 

Eʼtiborlisi, ushbu natijalar 
fa rmatsevt ika ,  ka ta l iz 
hamda yangi funksional 
m a t e r i a l l a r  y a r a t i s h 
sohalarida qoʻ l lani l ishi 
mumkin boʻ lgan i lmiy 
asosn i  shak l lan t i rad i . 
M a z k u r  i s h l a n m a l a r 
kelgusida patentlash va 
nufuzli xalqaro jurnallarda 
e ʼ l o n  q i l i s h  u c h u n 
tayyorlanmoqda.

“Xalq soʻzi”.

Qayta tiklanuvchi energiya (quyosh, shamol, GES) 
doimiy emas. Shuning uchun katta hajmli energiya saqlash 
dolzarb masala. Bu yoʻnalishda aynan vanadiyli oquvchan 
akkumulyatorlar eng istiqbolli yechim boʻla oladi.

Tadqiqot natijalariga koʻra, qayta ishlangan mahalliy 
“V2O5” dan arzon va samarali elektrolit tayyorlandi. Qayta 
ishlangan “V2O5” tozaligi 99,6 foiz ekani ilmiy tasdiqlandi. 
Va laboratoriya sharoitida bir yacheykali akkumulyator 
modeli sinovdan oʻtkazildi. Tajriba-sinovlar jarayonida 300 
sikl davomida energiya samaradorligi 90 foiz, sigʻimi 28 
mAh/g natija bilan barqaror ishlashi aniqlandi.

Ya r a t i l g a n  t e x n o l o g i y a  v a n a d i y l i  o q u v c h a n 
akkumulyatorlarni arzonlashtirish, energiya saqlash 
tizimlarini mahalliylashtirish hamda “yashil” energetikani 
rivojlantirishda muhim qadam hisoblanadi.

“Xalq soʻzi”. 

XUSH KELDING, MOHI RAMAZON!

Assalomu alaykum, Anzirat buvi!
Tinch-totuv, eson-omon yashab 

yuribmiz, shukr! Mahallamizdagi 
yangiliklardan soʻrasangiz, muxbirlarimiz 
baraka topishsin, barchasini oqizmay-
tomizmay, qoʻshib-chat ib yori t ib 
yotishibdi. Aytgancha, uyimiz ham 
yorugʻ. Burungidek chiroq oʻchishlar, 
lampa shisha bilan yoritishlar yoʻq. 
Biroq fozil odamlar jamiyati orzuligicha 
qolayotir. Shundan boʻlsa kerak, vaqti-
vaqti bilan dardimni vaqtli matbuot 
orqali dasturxon qilib turaman. Chunki 
achchiq gap tish ichida qolsa, mogʻorlay 
boshlaydi. Ha, undan keyin oʻsha 
ogʻizdan chiqayotgan soʻzning “hidi” 
koʻpchilikka ham huzur bagʻishlamaydi-
da. Sassiqdan koʻra, achchiq durust. 
Shunday emasmi, buvi?

S i z g a  a y t s a m ,  o ʻ t a y o t g a n 
kunlar imizn ing b i r ida Toshkent 
viloyatidagi Nurafshon shahri hokimi 
I l hom Qi l i chxonov  shahardag i 
Degan tepa  maha l l as i da  aho l i 
bilan uchrashdi, ularning taklif va 
muammolariga quloq tutdi, masʼullarni 
o ʻ rn idan turg ʻ iz ib qoʻy ib,  zarur 
topshiriqlarni berdi. Mulozimlar hamma 
arz-dodni, hamma murojaatni nuqta-
vergul qoʻyib yozib oldi. Ochiq muloqot 
tafsilotlariga birozdan soʻng bafurja 
toʻxtalaman. Hozir gap jamoatchilik 
nazorati, aniqrogʻi, Siz haqingizda, 
Anzirat buvi.

Biz Sizni, shu bilan birga, Xolmat 
ota va Maston momoni 1982-yilda 
Rixsivoy Muhammadjonov ssenariysi 
asosida tasvirga olingan kinorejissyor 
Melis Abzalovning “Suyunchi” filmi 
orqali juda yaxshi taniymiz. Bu film 
xalqimizning qon-qoniga singib ketgan, 
desam, sira adashmayman. Mazkur 
filmdagi dialoglar oddiy odamlar orasida 
iboralarga aylanib ketgani ham soʻzimni 
tasdiqlaydi.

Chol-kampirlar oʻgiti hammaga 

ham birday xush kelavermasligi 
tabiiy. Shuning uchun ham Siz kabi 
insonlarni, nabirangiz taʼbiri bilan 
aytganda, “hamma yomon koʻradi”. Biroq 
Sizlar “oilada tartib-intizom boʻlishini 
xohlaysiz”, xolos. Rost, Siz hammaning 
ishiga aralashaverasiz. Garchand, 
sud yo prokuror boʻlmasangiz-da, 
mahalladoshlaringiz taqdiriga nisbatan 
daxldorlik hissi bilan yashaysiz.

F i lmda  S izn i  “ feoda l  bo ʻ l i b 
ketgan” deydi nabiralaringizdan biri. 
Xohlagan odamingizni urishishingiz, 
xohlagan odamingizga uylantirmoqchi 
boʻlishingiz ham yolgʻon emas va bu 
yaqinlaringizning haqli eʼtirozlariga 
sabab boʻladi. Siz qaysi zamonda 
yashayotganingizni  juda yaxshi 
bilasiz. Shu bilan birga, oilaviy-ijtimoiy 
majburiyatlardan yuz oʻgirilgan lahzada 

ayblov belgilanmagan. Ammo bular koʻz 
yumib ham boʻlmaydigan holatlardir.

Eslasangiz, film avvalida qishloqqa 
Toshkentdan vertolyotda kelar edingiz. 
Farosatli tomoshabin bu parvoz orqali 
yuragingizning naqadar baquvvat 
ekanini anglashi tabiiy. Biroq yoʻl azobi 
– goʻr azobi. Vertolyotdan tushgach, 
safar charchogʻini chiqarish uchun uyga 
borib, nafas rostlasangiz ham boʻlardi. 
Lekin Siz bunday qilmaysiz – toʻppa-
toʻgʻri shaharda davolanib yotgan 
Hojimurod otaning uyiga bordingiz. 
Soʻng uning oʻgʻlining oldiga... Toʻgʻri, 
huquqiy jihatdan olib qaraganda, uch 
oy davomida Toshkentdagi shifoxonada 
davolanayotgan otasidan xabar 
olmagani uchun farzandni javobgarlikka 
tortib boʻlmaydi. Ammo qadriyat nuqtayi 
nazaridan yondashilsa, haq edingiz. Film 

bermaydi, shahar hokimligiga borsam, 
u yerdan ham sado yoʻq. Mahalladan 
yaqinda bir million soʻm yordam berildi 
– kommunal xarajatlar uchun, deb. Shu, 
xolos. Uyimiz isimas edi, bultur kuzda 
qoʻshnidan qarz, bankdan besh million 
soʻm kredit olib, quvur oʻtkazdik...

Shu yerga kelganda onaxonning 
koʻzidan ikki tomchi yosh oqdi.

Haq rost, taʼsirli holat. Bu soʻzlarni 
eshitib, men ham “mahalla yettiligi” 
masʼullarini malomat yomgʻiri ostida 
qoldirishga hoziru nozir turgan edim. 
Shu vaqt ayolning murojaatini tinglagan 
hokim savol bilan unga yuzlandi:

– Necha farzandingiz bor, xola?
– Uchta.
– Bu uyingizdagi nabiralaringiz-a?
– Ha...
– Marhum oʻgʻlingizning emas, 

oʻzingizning necha farzandingiz bor?
– Sakkizta, Xudoga shukr. Lekin ular 

biz bilan turmaydi, oʻzlarining oilasi, uy-
joyi, roʻzgʻori bor.

– Menga mahalla nozirini chaqiring! U 
ota-onasidan xabar olmayotgan sakkiz 
bolani chaqirtirsin! Ularning har biri bilan 
oʻtkazilgan profilaktik suhbat boʻyicha 
maʼmuriy bayonnoma stolimga kirsin!..

Bu suhbat men qatori koʻpchilikni 
shoshirib qoʻydi. Uch yetim bilan 
yashayotgan ota-ona sakkiz farzandni 
dunyoga keltirib, voyaga yetkazib, uyli-
joyli qilsayu mushtipar ota-ona sovuq 
uyidan arzi hol qilib yursa. Ochigʻi, 
sakkiz farzandga besh ketmadim, 
Anzirat buvi!

Shu oʻrinda, jamoatchilik nazorati 
mahalladan boshlanishi xayolga va 
“Suyunchi” kinosi xotirga keladi. Hayhot, 
Degantepa mahallasida mahalladoshlari 
taqdiriga befarq boʻlmagan birorta sizday 
kayvoni yoki otasidan xabar olmagani 
uchun noshud oʻgʻilni hassasi bilan 
turtuvchi birorta Xolmat ota topilmasa! 
Topilsa edi, zora, onaxon yordam soʻrab 
hokimga murojaat qilmagan boʻlarmidi?..

Ota-onalarimiz – bizning baxtimiz. 
Eng gʻanimat neʼmatimiz ham ota-
onalarimizdir. Ularning hayoti, turmushi 
va kayfiyatiga befarqlikni hech qachon 
kechirib boʻlmaydi!

Sizlarni sogʻinib qolguvchi nabirangiz
Otabek ISROILOV

(“Xalq soʻzi”).

Unga koʻra, 2026/2027 oʻquv yilidan 7 ta hududda ilgʻor 
kasbiy mahorat texnikumlarida “Kasblar shaharchalari” 
tashkil etilib, ular orqali maktab oʻquvchilarini zamonaviy 
kasblarga yoʻnaltirish koʻzda tutilmoqda.

Shu b i lan b i rga,  ushbu o ʻquv y i l idan boshlab 
texnikumlarda stipendiya toʻlash amaliyotini yoʻlga qoʻyish, 
hududlarda malakani baholash boʻyicha 24 ta markaz ochilib, 
mehnat bozorida tan olinadigan sertifikat berish ham joriy 
qilinadi.

Izlanish

O‘zbek 
olimining 
xorijdagi 
yutug‘i
Oʻzbekiston 

Fanlar akademiyasi 
Umumiy va noorganik 
kimyo instituti 
katta ilmiy xodimi 
Abrorbek Roʻzmetov 
Finlyandiyaning 
Turku universitetida 
ilmiy amaliyot oʻtab, 
zamonaviy materiallar 
kimyosi yoʻnalishida 
muhim ilmiy 
natijalarga erishdi. 

SIZNI SOG‘INDIK, ANZIRAT BUVI!
Arzi hol

Chol-kampirlar oʻgiti hammaga ham birday xush 
kelavermasligi tabiiy. Shuning uchun ham Siz kabi 
insonlarni, nabirangiz taʼbiri bilan aytganda, “hamma 
yomon koʻradi”. Biroq Sizlar “oilada tartib-intizom 
boʻlishini xohlaysiz”, xolos. Rost, Siz hammaning ishiga 
aralashaverasiz. Garchand, sud yo prokuror boʻlmasangiz-da, 
mahalladoshlaringiz taqdiriga nisbatan daxldorlik hissi bilan 
yashaysiz.

hayot izdan chiqishi, bunday turmush 
tarzi orqali risoladagidek yashab 
boʻlmasligini ham oʻz umringiz misolida 
chuqur anglab yetgansiz. Axir, yolgʻiz 
boshi bilan ne-ne qiyinchiliklarga dosh 
bergan, taqdirning qanchadan-qancha 
sinovlaridan sabot bilan oʻtgan ayol 
– Siz boʻlasiz-ku. Zero, Xolmat ota 
aytganidek, “Sizning eringizni – birinchi 
raisni “quloq”lar 30-yilda bolta bilan 
chopib ketgan, Siz yosh holingizcha tul 
qolib, butun bir qishloqni ocharchilikdan 
qutqarib, boylardan don-dun tortib olib 
boqqan... ayol uchun bu qishloqda yot-
begona odam yoʻq”. Shuning uchun ham 
qishloqdoshlaringizga joningiz achiydi, 
kamchiliklarga, milliy qadriyatlarning 
darz ketishiga jim qarab tura olmaysiz, 
sukut va kuzatish vi jdoningizga 
xiyonatdir.

Darhaqiqat, bu qishloqda Siz “boshliq 
baʼzi bir pensionerlar” qoʻyayotgan 
ayblar bilan hech kimni javobgarlikka 
tortib boʻlmaydi. Sizlar aralashayotgan 
masalalar uchun hech qaysi kodeksda 

yakunida bu haqiqat oʻz tasdigʻini topadi 
ham. Oʻgʻli hol soʻrab borganidan soʻng 
Hojimurod ota zumda sogʻayib, oyoqqa 
turganiga guvoh boʻlganmiz-ku, axir. 

Eshikning buzilgan qulfi sahnasi 
esa halollik va toʻgʻrilikka oʻqilgan 
madhiyadir! Zero, mahallada Siz, Xolmat 
ota va Maston momo kabi keksalar 
boʻlsa, bu joyda oʻgʻrilik, noxush holat 
roʻy bermaydi. Alalxusus, “general” 
buvijon, mana shu saʼy-harakatlaringiz 
orqali ona qishlogʻingizda jamoatchilik 
nazoratini taʼminlab kelar edingiz.

Bu fi lm va undagi sahnalarni 
bejiz eslaganim yoʻq, Anzirat buvi. 
Degantepaga borgan hokimga shu 
yerda yashovchi bir onaxon bunday 
shikoyat qildi:

– Oʻgʻlim bilan kelinim avtohalokat 
oqibatida vafot etgan. Farzand dogʻida 
toʻrt  yetimni quchoqlab, boʻzlab 
qoldim. Ularning toʻrt yetim bolasini 
cholim bilan tarbiyalaymiz. Toʻngʻichini 
uzatdik, uch bola biz bilan yashaydi. 
Lekin mahalla idorasidagilar yordam 

Shukuh

Prezidentimizning muborak Ramazon oyi kirib kelishi munosabati bilan 
Oʻzbekiston xalqiga tabrigi yurtdoshlarimiz tomonidan koʻtarinki ruxda 
kutib olindi.

Binobarin, Ramazon qalblar poklanadigan, 
savob ishlar koʻpayadigan, mehr-oqibat va 
bagʻrikenglik mustahkamlanadigan, inson qadri 
ulugʻlanadigan muborak oydir. 

Keyingi yillarda muqaddas islom dinining 
insonparvarlik mohiyati, oʻzaro ahillik, saxovat 
va shukronalik gʻoyalarini oʻzida mujassam 
etgan muborak Ramazon oyi  xalqimiz 
qalbiga yanada yaqin va moʻtabar ayyomga 
aylanmoqda. 

Prezidentimizning “Muborak Ramazon 
oyini munosib tarzda oʻtkazish toʻgʻrisida”gi 
qarorida belgilanganidek, mazkur qutlugʻ 
oyda “Ramazon – mehr-muruvvat, ahillik va 
shukronalik oyi” degan ezgu gʻoya asosida kam 
taʼminlangan, ehtiyojmand, ijtimoiy himoyaga 
muhtoj insonlarni har tomonlama qoʻllab-
quvvatlash, muqaddas qadamjolar, ziyoratgoh 
va qabristonlarni obod etish, Ramazon oyi 
bilan bogʻliq tadbirlarni isrofgarchilikka yoʻl 
qoʻymasdan, ixcham, mazmunli va tejamkorlik 
asosida oʻtkazishga alohida eʼtibor qaratiladi.

Quvonarlisi, Ramazon oyida ehtiyojmand 
aholining ijtimoiy himoyasi davlat tomonidan 
yanada kuchaytirilmoqda. Davlatimiz rahbari 
tomonidan ayni masalaga bagʻishlab oʻtkazilgan 
yigʻilishda mehr-muruvvat tadbirlarini amalga 
oshirish uchun “Vaqf” xayriya jamoat fondiga 
750 mlrd. soʻm hamda Ijtimoiy himoya milliy 
agentligi orqali 300 mlrd. soʻm ajratilishi 
belgilandi. Bu mablagʻlar hisobidan ehtiyojmand 
oilalarga bir martalik moddiy yordam koʻrsatiladi, 
nogironligi bor shaxslarning davolanish va 
jarrohlik amaliyoti xarajatlari qoplab beriladi. 

Bu oyda ro ʻzador  insonning s i fa t l i 
ovqatlanishi, albatta, muhim. Bu ehtiyoj esa 
har kishini oziq-ovqat mahsulotlarini xarid 
qilish uchun bozorga, savdo majmualariga 
yetaklashi tabiiy. Shukrki, yurtimizda mazkur 
holat alohida eʼtiborga olinmoqda. 13-fevral 
kuni Prezidentimiz raisl igida tarmoq va 
hududlarda yuqori iqtisodiy oʻsish surʼatlarini 

taʼminlash boʻyicha 
a s o s i y  v a z i f a l a r 
m u h o k a m a s i g a 
b a g ʻ i s h l a n g a n 
v i d e o s e l e k t o r 
y i g ʻ i l i s h i d a 
muborak Ramazon 
o y i  b o s h l a n i s h i 
munosabat i  b i lan 
ichki bozorlarda narx-navo barqarorligini 
taʼminlash har qachongidan ham muhim ekani 
taʼkidlangandi.

Berilgan topshiriqlar ijrosini taʼminlash 
maqsadida butun mamlakatimizda boʻlgani 
kabi Xorazm viloyatida ham barcha shahar va 
tumanlardagi dehqon bozorlari hamda yirik 
savdo komplekslarida arzonlashgan oziq-ovqat 
yarmarkalari faoliyat boshladi. 

Bu y i l  muborak Ramazon oy i  er ta 
koʻklamdagi obodonlashtirish, koʻchat ekish 
tadbirlariga hamohang kelyapti. Shu bois 
mahallalarda obodlik, saranjom-sarishtalik, 
“Yashil makon” umummilliy loyihasi doirasidagi 
tadbirlarga alohida eʼtibor qaratiladi. Diniy 
maʼrifat targʻiboti, ekstremistik va buzgʻunchi 
gʻoyalarga qarshi kurash, yoshlarimizni 
yot oqimlar taʼsiridan asrash doimiy diqqat 
markazimizda boʻladi. 

Mazkur oyni munosib tarzda oʻtkazish 
boʻyicha amalga oshirilayotgan chora-tadbirlar 
yurtimizda vijdon erkinligi va diniy bagʻrikenglikni 
taʼminlash yoʻlidagi davlat siyosatining yana bir 
amaliy ifodasidir. 

Sirasini aytganda, ilmu maʼrifat, mehr-
muruvvat, xayr-saxovat pallasi – muborak 
Ramazon oyi har bir xonadonga baxt va shodlik 
olib kirmoqda. 

Xush kelding, mohi Ramazon!

Xayrulla ABDULLAYEV, 
Xorazm viloyati bosh imom-xatibi, 

“Imom Buxoriy” ordeni sohibi.

Seminar

Tadbi r  avva l ida ko ʻhna shahar 
tuprogʻida mangu qoʻnim topgan ulugʻlar 
maqbarasi ziyorat qil indi. Yangidan 
bunyod etilgan Imom Buxoriy majmuasiga 
borilib, bu yerda amalga oshirilgan 
ulkan qurilish-bunyodkorlik ishlari bilan 
tanishildi.

Seminarda Prezidentimiz tomonidan 
16-fevral kuni qabul qilingan “Mahallani 
rivojlantirish va jamiyatni yuksaltirish 
yili”da ustuvor yoʻnalishlar boʻyicha 
islohotlar dasturlari va “Oʻzbekiston – 2030” 
strategiyasini amalga oshirish boʻyicha Davlat 
dasturi toʻgʻrisida”gi Farmoni bilan joriy yilga 
moʻljallangan ustuvor islohotlar yoʻnalishlari 
belgilab berilgani taʼkidlandi.

– Farmon va u asosida tasdiqlangan 
dasturga koʻ ra,  jor iy  y i lda mahal la lar 
infratuzilmasini takomillashtirishga 20 trillion 
soʻm mablagʻ yoʻnalt ir i l ib, ularga Yangi 
Oʻzbekiston qiyofasi olib kiriladi, – dedi 
“Tasviriy oyina” ijodiy uyushmasi boshqaruvi 
raisi Isfandiyor Latipov. – Bunday keng 
koʻlamli ish nafaqat hukumat hamda mahalliy 
hokimliklar, davlat organlariga, balki barcha 
tashkilotlar, ijodiy uyushmalar va har bir fuqaro 
zimmasiga ulkan masʼuliyat yuklaydi. Mazkur 
oʻzgarishlar va ularning ahamiyatini xalqimizga 
koʻrsatish, butun dunyoga namoyon etishda 
“Tasviriy oyina” ijodiy uyushmasining munosib 
oʻrni, faol pozitsiyasi boʻlishi lozim. Shuning 
uchun yil avvalida sizlar bilan uchrashib, bu 
boradagi vazifalarimizni belgilab olishga qaror 
qildik.

Tadbirda mamlakatimizda inson qadrini 
ulugʻlash, aholining turmush darajasini oshirish 
borasida amalga oshirilayotgan keng koʻlamli 

RANG-BARANG TASVIRLARDA – 
ISLOHOT ODIMLARI 

Samarqandda Oʻzbekiston Respublikasi “Tasviriy oyina” ijodiy uyushmasining Mahallani 
rivojlantirish va jamiyatni yuksaltirish yilida amalga oshirilayotgan islohotlarni keng targʻib 
qilish, belgilangan vazifalar ijrosini samarali tashkil etishga bagʻishlangan koʻrgazmali 
seminari oʻtkazildi. Unda ijodiy uyushmaning kengash aʼzolari, hududiy boʻlimlari rahbar va 
xodimlari, hamkor tashkilotlar vakillari qatnashdi.

islohotlar va bu jarayondan yurtdoshlarimizni 
tasviriy vositalar orqali keng xabardor etishda 
“Tasvir iy oyina”ning oʻrni  muhim ekani 
taʼkidlandi. Oʻz navbatida, tashkilot oldida 
turgan vazifalar va ularning ijrosida eʼtibor 
qaratilishi kerak boʻlgan jihatlar haqida soʻz 
yuritildi.

Shuningdek, ijodiy uyushma tomonidan 
2025-yilda amalga oshirilgan loyihalar tahlilga 
torti l ib, 2026-yil Davlat dasturi asosida 
rejalashtirilgan vazifalarni samarali amalga 
oshirish usullari muhokama markazida boʻldi. 
Ijodiy uyushma hududiy boʻlimlarining eng 
yaxshi ishlari namoyish etilib, ilgʻor tajribalarni 
ommalashtirishga qaror qilindi. Joriy yilda 
sohibqiron Amir Temur tavalludining 690-yilligi 
va yana qator allomalar, adiblar yubiley 
sanalari keng nishonlanishi munosabati 
bilan tayyorlanishi kerak boʻlgan targʻibot 
materiallari, ularning namunalari kelishib olindi.

Seminarda isht i rokchi lar  tomonidan 
bildirilgan taklif va tavsiyalar kelgusida joylarda 
madaniy-maʼrifiy ishlarni kuchaytirish hamda 
tasviriy targʻibot vositalarining taʼsirchanligini 
oshirishga xizmat qilishi qayd etildi.

“Xalq soʻzi”.

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni – 06.35   Topshirildi – 07.10         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  A. Aliqulov.
Musahhih   S. Islomov.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar agentligida  0001-raqam bilan ro‘yxatga  olingan. Nashr indeksi – 229. Buyurtma  

G-1242.   31 379 nusxada  bosildi.  Hajmi – 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner  qiling.

Gazetaning poligrafik jihatdan sifatli chop etilishiga “Sharq” nashriyot-matbaa 
aksiyadorlik kompaniyasi mas’ul.
Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.


